
Namo tassa Bhagavato arahato sammasambuddhassa.  
 Abhidhammapitake  
Yamakappakarana-atthakatha
《雙論注釋》
             Savkhepeneva (CS:pg.287) devanam, devadevo suralaye;
 Kathavatthuppakaranam, desayitva ranabjaho.
 Yamassa visayatito, nanayamakamanditam;
 Abhidhammappakaranam, chattham chatthana desako.
 Yamakam ayamavatta-nilamalatanuruho.
 Yam desayi anuppatto, tassa samvannanakkamo.
 Idani yasma tasmassa, hoti samvannana ayanti.
  1. Mulayamakam 

 1.Uddesavaravannana 
 1. Mulayamakam khandhayamakam, ayatanayamakam, dhatuyamakam, saccayamakam, savkharayamakam, anusayayamakam, cittayamakam, dhammayamakam, indriyayamakanti imesam dasannam yamakanam vasena idam pakaranam dasavidhena vibhattanti hi vuttam.  Tattha yesam dasannam yamakanam vasena idam pakaranam dasavidhena vibhattam, tesabceva imassa ca pakaranassa namattho tava evam veditabbo– kenatthena yamakanti?  Yugalatthena.  Yugalabhi yamakanti vuccati– ‘yamakapatihariyam, yamakasala’ti-adisu viya.  Iti yugalasavkhatanam yamakanam vasena desitatta imesu dasasu ekekam yamakam nama.  Imesam pana yamakanam samuhabhavato sabbampetam pakaranam yamakanti veditabbam.  

 Tattha mulavasena pucchavissajjanam katva desitatta dasannam tava sabbapathamam mulayamakanti vuttam.  Tassa uddesavaro, niddesavaroti dve vara honti (CS:pg.288) Tesu udditthanukkamena niddisitabbatta uddesavaro pathamo.  Tassa ye keci kusala dhamma, sabbe te kusalamula; ye va pana kusalamula, sabbe te dhamma kusalati idam yamakam adi.  Tassa kusalakusalamulasavkhatanam dvinnam atthanam vasena atthayamakanti va, tesabbeva atthanam vasena anulomapatilomato pavattapalidhammavasena dhammayamakanti va, anulomapatilomato pavattapucchavasena pucchayamakanti va tidha yamakabhavo veditabbo.  Sesesupi eseva nayo.
 Idani imesam yamakanam vasena desite imasmim mulayamake uddesavarassa tava nayayamakapuccha-atthavarappabhedavasena palivavatthanameva evam veditabbam– kusalattikamatikaya hi ‘kusala dhamma’ti idam adipadam nissaya mulanayo, mulamulanayo, mulakanayo, mulamulakanayoti ime cattaro naya honti.  Tesam ekekasmim naye mulayamakam, ekamulayamakam, abbamabbamulayamakanti tini tini yamakani.  Evam catusu nayesu dvadasa yamakani, ekekasmim yamake anulomapatilomavasena dve dve pucchati catuvisati puccha, ekekaya pucchaya sannitthanasamsayavasena dve dve atthati atthacattalisa atthati.  

 Tattha ye keci kusala dhammati kusalesu “kusala nu kho, na kusala nu kho”ti sandehabhavato imasmim pade sannitthanattho veditabbo.  Sabbe te kusalamulati “sabbe te kusala dhamma kusalamula nu kho, nanu kho”ti evam vimativasena pucchitatta imasmim pade samsayattho veditabbo.  So ca kho veneyyanam samsayatthane samsayadipanattham vutto, Tathagatassa pana samsayo nama natthi.  Ito paresupi pucchapadesu eseva nayo.  

 Yatha ca kusalapadam nissaya ime cattaro naya, ekekasmim naye tinnam tinnam yamakanam vasena dvadasa yamakani, ekekasmim yamake dvinnam dvinnam pucchanam vasena catuvisati puccha; ekekaya pucchaya dvinnam dvinnam atthanam vasena atthacattalisa attha ca honti.  Akusalapadam nissayapi tatheva.  Abyakatapadam nissayapi tatheva.  Tinipi padani ekato katva niddittham namapadam nissayapi tathevati kusalattikamatikaya catusu padesu sabbepi solasa naya, atthacattalisa yamakani (CS:pg.289) channavuti puccha, dvenavutisatam attha ca uddesavasena vuttati veditabba.  Ettavata mulavaro nama pathamam uddittho hoti.  

 Tato param ye keci kusala dhamma, sabbe te kusalahetuti-adayo tasseva mulavarassa vevacanavasena nava vara uddittha.  Iti mulavaro, hetuvaro, nidanavaro, sambhavavaro, pabhavavaro, samutthanavaro, aharavaro, arammanavaro, paccayavaro, samudayavaroti sabbepi dasa vara honti.  Tattha mulavare agataparicchedeneva sesesupi nayadayo veditabbati sabbesupi dasasu varesu satthisatanaya, asiti-adhikani cattari yamakasatani, satthi-adhikani navapucchasatani, visadhikani ekunavisati atthasatani ca udditthaniti veditabbani.  Evam tava uddesavare nayayamakapuccha-atthavarappabhedavasena palivavatthanameva veditabbam.  

 Mulam hetu nidanabcati gatha dasannampi varanam uddanagatha nama.  Tattha muladini sabbanipi karanavevacananeva.  Karanabhi patitthanatthena mulam.  Attano phalanipphadanattham hinoti pavattatiti hetu.  ‘Handa, nam ganhatha’ti dassentam viya attano phalam nidetiti nidanam.  Etasma phalam sambhotiti sambhavo.  Pabhavatiti pabhavo.  Samutthati ettha phalam, etena va samutthatiti samutthanam.  Attano phalam aharatiti aharo.  Appatikkhipitabbena attano phalena alambiyatiti alambanam.  Etam paticca appatikkhipitva phalam eti pavattatiti paccayo.  Etasma phalam samudetiti samudayo.  Evametesam padanam vacanattho veditabbo.  

Uddesavaravannana.

 2.Niddesavaravannana 
 50. Idani yekeci kusala dhammati-adina nayena niddesavaro araddho.  Tattha ye keciti anavasesavacanam.  Kusala dhammati kusalattikassa padabhajane vuttalakkhana anavajjasukhavipaka kusalasabhava.  Sabbe te kusalamulati kim te sabbeyeva kusalamulati pucchati.  Tineva (CS:pg.290) kusalamulaniti na te sabbe kusalamulani, alobhadini pana tini eva kusalamulaniti attho.  Avasesa kusala dhamma na kusalamulati avasesa phassadayo kusala dhamma kusalamulani nama na honti.  Atha va avasesa phassadayo kusala dhammayeva nama, na kusalamulanitipi attho.  Ye va pana kusalamulati ye va pana pathamapucchaya dutiyapadena kusalamulati tayo alobhadayo gahita.  Sabbe te dhamma kusalati kim te sabbe tayopi dhamma kusalati pucchati.  Amantati sabbesampi kusalamulanam kusalabhavam sampaticchanto aha.  Ayam tava mulanaye mulayamakassa attho.  Imina upayena sabbapucchasu vissajjananayo veditabbo.  Yam pana yattha visesamattam atthi, tadeva vannayissama.  

 51. Ekamulayamake tava sabbe te kusalamulena ekamulati gananatthena ekamulakam aggahetva samanatthena gahetabba.  Ayabhettha attho– sabbe te kusalamulena samanamula.  Yam phassassa mulam, tadeva vedanadinanti.  Atha nesam tathabhavam sampaticchanto amantati aha.  Kusalasamutthananti kusalacittasamutthanarupam dassitam.  Ekamulanti alobhadina kusalamulena samanamulam Yatheva hi phassadinam alobhadayo hetupaccayatta mulam, tatha tam samutthanarupassapi, kusalalakkhanabhavena pana tam na kusalam.  

 52. Abbamabbayamake ‘yekeci kusala’ti apucchitva yekeci kusalamulena ekamulati puccha kata.  Kasma?  Iminapi byabjanena tassevatthassa sambhavato.  Kusalamulaniti idam purimassa visesanam.  ‘Mulani yani ekato uppajjanti’ti hi vuttam, tani pana kusalamulanipi honti akusala-abyakatamulanipi, idha kusalamulaniti visesadassanatthamidam vuttam.  Abbamabbamulani cati abbamabbam hetupaccayena paccaya hontiti attho.  Tasseva patilomapucchaya ‘sabbe te dhamma kusalamulena ekamula’ti avatva sabbe te dhamma kusalati vuttam.  Kasma?  Atthavisesabhavato.  Kusalamulena ekamulati hi pucchaya kataya ‘mulani yani ekato uppajjanti’ti hettha vuttanayeneva vissajjanam katabbam bhaveyya, evabca sati atthavisesabhavo hoti.  Tasma tatha akatva (CS:pg.291) evam puccha kata.  Imina upayena mulamulanayadisupi abbamabbamulayamake pucchaviseso veditabbo.  

 53-55. Mulamulanaye sabbe te kusalamulamulati sabbe te kusalamulasavkhata mulati pucchati.  Ekamulamulati samanatthena ekameva mulamulam etesanti ekamulamula.  Abbamabbamulamulati abbamabbassa mulam abbamabbamulam, abbamabbamulam hetupaccayatthena mulam etesanti abbamabbamulamula.  

 56. Mulakanaye kusalamulakati hetupaccayatthena kusalam mulam etesanti kusalamulaka.  

 57-61. Mulamulakanaye kusalamulamulakati kusalanam mulam kusalamulam.  Hetupaccayattheneva kusalamulam mulam etesanti kusalamulamulakati.  Ayam tava kusalapadam nissaya nayayamakapucchasu visesattho.  

 62-73. Akusalapadadisupi eseva nayo.  Ayam pana viseso, ahetukam akusalanti vicikicchaya ceva uddhaccena ca sampayuttam moham sandhaya vuttam.  

 74-85. Ahetukam abyakatanti attharasa cittuppada rupam, nibbanabca.  Abyakatamulena na ekamulanti idha pana thapetva sahetuka-abyakatasamutthanam rupam, sesam labbhati.  Sahetuka-abyakatasamutthanam rupam abyakatamulena ekamulam hoti, tam abboharikam katva ekato labbhamanakavaseneva cetam vissajjanam katam.  

 86-97. Nama dhammati namasavkhata dhamma.  Te atthato cattaro arupino khandha, nibbanabca.  Naveva namamulaniti kusalakusala-abyakatamulavasena nava mulani.  Ahetukam namam namamulena na ekamulanti ahetukam sabbampi attharasa cittuppadavicikicchuddhaccasampayuttamohanibbanasavkhatam namam namamulena na ekamulam Na hi tam tena saddhim uppajjati.  Sahetukam (CS:pg.292) namam namamulenati padepi sahetukam namam namamulenati attho.  Sesam sabbattha uttanatthamevati.  

 Mulavaravannana.

 98-99. Hetuvaradisupi iminavupayena attho veditabbo.  Mulam hetu nidanabcatigatha yathanidditthanam dasannampi varanam puna uddanavaseneva vuttati.  

 Mulayamakavannana.

  2. Khandhayamakam 

1.Pannatti-uddesavaravannana 
 1. Idani mulayamake desiteyeva kusaladidhamme khandhavasena savganhitva mulayamakanantaram desitassa khandhayamakassa vannana hoti.  Tattha palivavatthanam tava evam veditabbam– imasmibhi khandhayamake tayo mahavara honti– pannattivaro, pavattivaro, paribbavaroti.  Tesu pannattivaro khandhanam namabhidhanasodhanavaseneva gatatta pannattivaroti vuccati.  Pavattivaro tena sodhitanamabhidhananam khandhanam uppadanirodhavasena pavattim sodhayamano gato, tasma pavattivaroti vuccati.  Paribbavaro iminanukkamena pavattanam khandhanam savkhepeneva tisso paribba dipayamano gato, tasma paribbavaroti vuccati.  Tattha pannattivaro uddesaniddesavasena dvihakarehi vavatthito.  Itaresu visum uddesavaro natthi.  Adito patthaya pucchavissajjanavasena ekadha vavatthita.  Tattha pabcakkhandhatipadam adim katva yava na khandha, na savkharati padam tava pannattivarassa uddesavaro veditabbo.  Pucchavarotipi tasseva namam.  Tattha pabcakkhandhati ayam yamakavasena pucchitabbanam khandhanam uddeso.  Rupakkhandho …pe… vibbanakkhandhoti tesabbeva pabhedato namavavatthanam.  

 2-3. Idani (CS:pg.293) imesam khandhanam vasena padasodhanavaro, padasodhanamulacakkavaro, suddhakhandhavaro, suddhakhandhamulacakkavaroti cattaro nayavara honti.  Tattha rupam rupakkhandho, rupakkhandho rupanti-adina nayena padameva sodhetva gato padasodhanavaro nama.  So anulomapatilomavasena duvidho hoti.  Tattha anulomavare ‘rupam rupakkhandho, rupakkhandho rupan’ti-adini pabca yamakani.  Patilomavarepi ‘na rupam, na rupakkhandho; na rupakkhandho na rupan’ti-adini pabceva.  Tato param tesabbeva padasodhanavare sodhitanam khandhanam ‘rupam rupakkhandho, khandha vedanakkhandho’ti-adina nayena ekekakhandhamulakani cattari cattari cakkani bandhitva gato padasodhanamulakanam cakkanam atthitaya padasodhanamulacakkavaro nama.  Sopi anulomapatilomavasena duvidho hoti.  Tattha anulomavare ‘rupam rupakkhandho, khandha vedanakkhandho’ti-adini ekekakhandhamulakani cattari cattari katva visati yamakani.  Patilomavarepi ‘na rupam, na rupakkhandho; na khandha na vedanakkhandho’ti-adini visatimeva.  

 Tato param rupam khandho khandha rupanti-adina nayena suddhakhandhavaseneva gato suddhakhandhavaro nama.  Tattha khandha rupanti-adisu khandha rupakkhandho, khandha vedanakkhandhoti attho gahetabbo.  Kasma?  Niddesavare evam bhajitatta.  Tattha hi ‘rupam khandhoti amanta.  Khandha rupakkhandhoti rupakkhandho khandho ceva rupakkhandho ca, avasesa khandha na rupakkhandho’ti evam ‘khandha rupan’ti-adinam khandha rupakkhandhoti-adina nayena padam uddharitva attho vibhatto.  Teneva ca karanenese suddhakhandhavaroti vutto.  Vacanasodhane viya hi ettha na vacanam pamanam.  Yatha yatha pana suddhakhandha labbhanti, tatha tatha atthova pamanam.  Parato ayatanayamakadisupi eseva nayo.  Esopi ca suddhakhandhavaro anulomapatilomavasena duvidho hoti.  Tattha anulomavare ‘rupam khandho khandha rupan’ti-adini pabca yamakani.  Patilomavarepi ‘na rupam na khandho, na khandha na rupan’ti-adini pabceva.  

 Tato param tesabbeva suddhakhandhanam rupam khandho, khandha vedanati-adina nayena ekekakhandhamulakani cattari cattari cakkani bandhitva gato suddhakhandhamulakanam cakkanam atthitaya suddhakhandhamulacakkavaro nama.  Tattha (CS:pg.294) khandha vedanati-adisu khandha vedanakkhandhoti-adina nayena attho veditabbo.  Itaratha niddesavarena saddhim virodho hoti.  Sopi anulomapatilomavasena duvidho hoti.  Tattha anulomavare ‘rupam khandho, khandha vedana’ti-adini ekekakhandhamulakani cattari cattari katva visati yamakani.  Patilomavarepi ‘na rupam, na khandho, na khandha na vedana’ti-adini visatimeva.  Evam tava ekena yamakasatena dvihi pucchasatehi ekekapucchaya sannitthanasamsayavasena dve dve atthe katva catuhi ca atthasatehi patimandito pannattivarassa uddesavaro veditabboti.  

 Pannatti-uddesavaravannana.

  2. Pannattiniddesavaravannana 
 26. Idani rupam rupakkhandhoti-adina nayena niddesavaro araddho.  Tattha rupam rupakkhandhoti yamkibci rupanti vuccati.  Sabbam tam rupam rupakkhandhoti vacanasodhanattham pucchati.  Piyarupam satarupam, rupam, na rupakkhandhoti yam ‘piyarupam satarupan’ti ettha rupanti vuttam, tam rupameva, na rupakkhandhoti attho.  Rupakkhandho rupabceva rupakkhandho cati yo pana rupakkhandho, so rupantipi rupakkhandhotipi vattum vattatiti attho.  Rupakkhandho rupanti ettha pana yasma rupakkhandho niyameneva rupanti vattabbo.  Tasma amantati aha.  Imina upayena sabbavissajjanesu attho veditabbo.  Yo pana yattha viseso bhavissati, tatheva tam vannayissama.  Sabbayamake tava ditthisabbati ‘papabcasabba’ti-adisu agata ditthisabba.  Savkharayamake avasesa savkharati ‘anicca vata savkhara’ti-adisu agata savkharakkhandhato avasesa savkhatadhamma.  Patilomavarepi eseva nayoti.  

 Padasodhanavaro nitthito.

 28. Padasodhanamulacakkavare khandha vedanakkhandhoti yekeci khandha, sabbe te vedanakkhandhoti pucchati.  Sesapucchasupi eseva nayo.  Patilome na khandha na vedanakkhandhoti ettha ye pabbattinibbanasavkhata dhamma (CS:pg.295) khandha na honti, te yasma vedanakkhandhopi na honti, tasma amantati aha.  Sesavissajjanesupi eseva nayoti.  

 Padasodhanamulacakkavaro nitthito.

 38. Suddhakhandhavare rupam khandhoti yamkibci rupanti vuttam, sabbam tam khandhoti pucchati.  Attha yasma piyarupasatarupasavkhatam va rupam hotu, bhutupadarupam va, sabbam pabcasu khandhesu savgaham gacchateva.  Asma amantati patijanati.  Utiyapade ‘khandha rupan’ti pucchitabbe yasma rupantivacanena rupakkhandhova adhippeto, tasma vacanam anadiyitva atthavasena pucchanto khandha rupakkhandhoti aha.  Imina nayena sabbapadesu attho veditabbo.  Parato ayatanayamakadinam niddesavarepi eseva nayo.  Sabba khandhoti etthapi ditthisabba va hotu, sabba eva va, sabbayapi khandhabhavato amantati vuttam.  Savkhara khandhoti padepi eseva nayo.  Khandhavinimuttako hi savkharo nama natthi.  

 39. Patilome na rupam na khandhoti yam dhammajatam rupam na hoti, tam khandhopi na hotiti pucchati.  Vissajjane panassa rupam thapetva avasesa khandha na rupam, khandhati rupato abbe vedanadayo khandha rupameva na honti, khandha pana hontiti attho.  Rupabca khandhe ca thapetva avasesati pabcakkhandhavinimuttam nibbanabceva pabbatti ca.  Ito paresupi ‘avasesa’ti padesu eseva nayoti.  

 Suddhakhandhavaro nitthito.

 40-44. Suddhakhandhamulacakkavare rupam khandhoti-adinam hettha vuttanayeneva attho veditabboti.  

 Suddhakhandhamulacakkavaro nitthito.
 Pannattiniddesavaravannana.

  3. Pavattivaravannana 
 50-205. Idani (CS:pg.296) yassa rupakkhandhoti-adina nayena pavattivaro araddho.  Kasma panettha uddesavaro na vuttoti?  Hettha dassitanayatta.  Pannattivarasmibhi uddesavare nayo dassito.  Tena pana nayena sakka so idha avuttopi janitunti tam avatva niddesavarova araddho.  Imasmim pana pavattivarasavkhate mahavare uppadavaro, nirodhavaro, uppadanirodhavaroti tayo antaravara honti.  Tesu pathamo dhammanam uppadalakkhanassa dipitatta uppadavaroti vuccati.  Dutiyo tesabbeva nirodhalakkhanassa dipitatta nirodhavaroti vuccati.  Tatiyo ubhinnampi lakkhananam dipitatta uppadanirodhavaroti vuccati.  Uppadavarena cettha dhammanam uppajjanakarova dipito.  Nirodhavarena ‘uppannam nama niccam natthi’ti tesabbeva aniccata dipita.  Uppadanirodhavarena tadubhayam.  

 Tattha uppadavare tava tinnam addhanam vasena cha kalabheda honti– paccuppanno, atito, anagato, paccuppannenatito, paccuppannenanagato, atitenanagatoti.  Tesu ‘yassa rupakkhandho uppajjati’ti paccuppannabhidhanavasena paccuppanno veditabbo.  So paccuppannanam dhammanam paccakkhato gahetabbatta ativiya suvibbeyyoti pathamam vutto.  Yassa rupakkhandho uppajjitthati atitabhidhanavasena atito veditabbo.  So paccakkhato anubhutapubbanam atitadhammanam anumanena anagatehi suvibbeyyataratta dutiyam vutto.  Yassa rupakkhandho uppajjissatiti anagatabhidhanavasena anagato veditabbo.  So paccakkhato ca anubhutapubbavasena ca gahitadhammanumanena ‘anagatepi evarupa dhamma uppajjissanti’ti gahetabbato tatiyam vutto.  

 Yassa rupakkhandho uppajjati, tassa vedanakkhandho uppajjitthati paccuppannena saddhim atitabhidhanavasena paccuppannenatito veditabbo.  So missakesu tisu suvibbeyyataratta catuttham vutto.  Yassa rupakkhandho uppajjati tassa vedanakkhandho uppajjissatiti paccuppannena saddhim anagatabhidhanavasena paccuppannenanagato veditabbo.  So paccakkhato gahetabbanam dhammanam atthitaya atthato suvibbeyyataroti pabcamam vutto.  Yassa rupakkhandho uppajjittha, tassa vedanakkhandho uppajjissatiti atitena (CS:pg.297) saddhim anagatabhidhanavasena atitenanagato veditabbo.  So purimehi duvibbeyyoti chattham vutto.  

 Evametesu chasu kalabhedesu yvayam pathamo paccuppanno, tattha puggalato, okasato, puggalokasatoti tayo vara honti.  Tesu yassati puggalavasena khandhanam uppattidipano puggalavaro.  Yatthati okasavasena khandhanam uppattidipano okasavaro.  Yassa yatthati puggalokasavasena khandhanam uppattidipano puggalokasavaro.  Ime pana tayopi vara pathamam anulomanayena niddisitva paccha patilomanayena niddittha.  Tesu ‘uppajjati’ ‘uppajjittha,’ ‘uppajjissati’ti vacanato uppattidipano anulomanayo.  ‘Nuppajjati’, ‘nuppajjittha,’ ‘nuppajjissati’ti vacanato anuppattidipano patilomanayo.  

 Tattha paccuppannakale tava puggalavarassa anulomanaye “yassa rupakkhandho uppajjati, tassa vedanakkhandho uppajjati.  Yassa va pana vedanakkhandho uppajjati, tassa rupakkhandho uppajjati.  Yassa rupakkhandho uppajjati, tassa sabbakkhandho savkharakkhandho, vibbanakkhandho, uppajjati.  Yassa va pana vibbanakkhandho uppajjati, tassa rupakkhandho uppajjati”ti evam rupakkhandhamulakani cattari yamakani; “yassa vedanakkhandho uppajjati, tassa sabbakkhandho uppajjati”ti-adina nayena vedanakkhandhamulakani tini; sabbakkhandhamulakani dve; savkharakkhandhamulakam ekanti aggahitaggahanena dasa yamakani honti.  

 Tattha rupakkhandhamulakesu catusu adito ekameva vissajjitam.  Sesani tena sadisavissajjananiti tantiya lahubhavattham savkhittani.  Vedanakkhandhadimulakesupi ‘amanta’ti ekasadisameva vissajjanam.  Tasma tanipi tantiya lahubhavattham savkhittanevati evametani paccuppannakale puggalavare anulomanaye ekayamakavissajjaneneva dasa yamakani vissajjitani nama hontiti veditabbani.  Yatha ca puggalavare dasa, evam okasavare dasa, puggalokasavare dasati paccuppannakale tisu varesu anulomanaye timsa yamakani honti.  Yatha ca anulomanaye, evam patilomanayepiti sabbanipi paccuppannakale satthi (CS:pg.298) yamakani honti.  Tesu visapucchasatam, cattarisani ca dve atthasatani hontiti veditabbani.  Evam sesesupi pabcasu kalabhedesu puggaladibhedato anulomapatilomanayavasena cha cha vara.  Ekekasmim vare dasa dasa katva satthi satthi yamakaniti tini yamakasatani.  Tani purimehi saddhim satthadhikani tini yamakasatani, visadhikani sattapucchasatani, cattarisani ca cuddasa atthasatani honti.  Idam tava uppadavare palivavatthanam.  Yatha ca uppadavare, tatha nirodhavarepi, uppadanirodhavarepiti sabbasmimpi pavattimahavare asiti yamakasahassam, satthisatadhikani dve pucchasahassani, visam tisatadhikani ca cattari atthasahassani veditabbani.  

 Pali pana uppadavare nirodhavare ca tisu asammissakakalabhedesu tasmim tasmim vare kekameva yamakam vissajjetva savkhitta.  Tisu missakakalabhedesu ‘yassa vedanakkhandho uppajjati, tassa sabbakkhandho uppajjittha’ti-adina nayena vedanakkhandhadimulakesupi ekam yamakam vissajjitam.  Uppadanirodhavare pana chasupi kalabhedesu tam vissajjitameva.  Sesani tena samanavissajjanatta savkhittaniti.  Idam sakalepi pavattimahavare palivavatthanam.  

 Atthavinicchayattham panassa idam lakkhanam veditabbam– imasmibhi pavattimahavare catunnam pabhanam pabca vissajjanani sattavisatiya thanesu pakkhipitva atthavinicchayo veditabbo.  Tattha purepabho, pacchapabho, paripunnapabho, moghapabhoti ime cattaro pabha nama.  Ekekasmibhi yamake dve dve puccha.  Ekekapucchayapi dve dve padani.  Tattha yaya pucchaya vissajjane ekeneva padena gahitakkhandhassa uppado va nirodho va labbhati ayam purepabho nama.  Yaya pana pucchaya vissajjane dvihipi padehi gahitakkhandhanam uppado va nirodho va labbhati, ayam pacchapabho nama.  Yaya pana pucchaya vissajjane ekenapi padena gahitakkhandhassa dvihipi padehi gahitakkhandhanam uppado va, nirodho va labbhati, ayam paripunnapabho nama.  Yaya pana pucchaya vissajjane patikkhepo va, patisedho va labbhati, ayam moghapabho nama.  Yasma panesa adassiyamano na sakka janitum, tasma nam dassayissama.  

 ‘Yattha (CS:pg.299) rupakkhandho nuppajjati, tattha vedanakkhandho nuppajjati’ti pucchaya tava uppajjatiti imasmim vissajjane ekeneva padena gahitassa vedanakkhandhassa uppado labbhati, iti ayabceva abbo ca evarupo pabho purepabhoti veditabbo.  ‘Yassa rupakkhandho uppajjittha, tassa vedanakkhandho uppajjittha’ti pucchaya pana ‘amanta’ti imasmim vissajjane dvihi padehi gahitanam rupavedanakkhandhanam yassa kassaci sattassa atite uppado labbhati.  Iti ayabceva abbo ca evarupo pabho pacchapabhoti veditabbo.  

 ‘Yassa rupakkhandho uppajjati, tassa vedanakkhandho uppajjati’ti imaya pana pathamapucchaya ‘asabbasattam upapajjantanan’ti-adike imasmim vissajjane ‘asabbasattam upapajjantanam tesam rupakkhandho uppajjati, no ca tesam vedanakkhandho uppajjati’ti imasmim kotthase ekeneva padena gahitassa rupakkhandhassapi uppado labbhati.  ‘Pabcavokaram upapajjantanam tesam rupakkhandho ca uppajjati vedanakkhandho ca uppajjati’ti imasmim kotthase dvihipi padehi savgahitanam rupavedanakkhandhanampi uppado labbhati.  Iti ayabceva abbo ca evarupo pabho paripunnapabhoti veditabbo.  Purepacchapabhotipi etasseva namam.  Etassa hi vissajjane purimakotthase ekena padena savgahitassa rupakkhandhasseva uppado dassito.  Dutiyakotthase dvihi padehi savgahitanam rupavedanakkhandhanam.  Iminayeva ca lakkhanena yattha ekena padena savgahitassa khandhassa uppado va nirodho va labbhati, so purepabhoti vutto.  Yattha dvihipi padehi savgahitanam khandhanam uppado va nirodho va labbhati, so pacchapabhoti vutto.  

 ‘Yassa rupakkhandho nuppajjittha, tassa vedanakkhandho nuppajjittha’ti imaya pana pucchaya ‘natthi’ti imasmim vissajjane patikkhepo labbhati.  ‘Yassa rupakkhandho uppajjati, tassa vedanakkhandho nirujjhati’ti pucchaya ‘no’ti imasmim vissajjane patisedho labbhati.  Tasma ayabceva duvidho abbo ca evarupo pabho moghapabhoti veditabbo.  Tucchapabhotipi vuccati.  Evam tava cattaro pabha veditabba.  

 Paligatiya vissajjanam, pativacanavissajjanam, sarupadassanena vissajjanam, patikkhepena vissajjanam, patisedhena vissajjananti imani pana pabca vissajjanani nama (CS:pg.300) Tattha yam vissajjanam palipadameva hutva attham vissajjeti, idam paligatiya vissajjanam nama.  Tam purepabhe labbhati.  ‘Yattha rupakkhandho nuppajjati tattha vedanakkhandho nuppajjati’ti hi pabhe ‘uppajjati’ti idam vissajjanam palipadameva hutva attham vissajjayamanam gatam, tasma evarupesu thanesu paligatiya vissajjanam veditabbam.  Yam pana vissajjanam pativacanabhavena attham vissajjeti, idam pativacanavissajjanam nama.  Tam pacchapabhe labbhati.  ‘Yassa rupakkhandho uppajjittha, tassa vedanakkhandho uppajjittha’ti hi pabhe ‘amanta’ti idam vissajjanam pativacanavaseneva attham vissajjayamanam gatam, tasma evarupesu thanesu pativacanavissajjanam veditabbam.  Yam vissajjanam sarupena dassetva attham vissajjeti; idam sarupadassanena vissajjanam nama.  Tam paripunnapabhe labbhati.  ‘Yassa rupakkhandho uppajjati; tassa vedanakkhandho uppajjati’ti hi pabhe ‘asabbasattam upapajjantanan’ti idam vissajjanam ‘imesam rupakkhandho uppajjati, no ca vedanakkhandho, imesam rupakkhandho ca uppajjati, vedanakkhandho ca’ti sarupadassaneneva attham vissajjayamanam gatam.  Tasma evarupesu thanesu sarupadassanena vissajjanam veditabbam.  Yam pana vissajjanam tatharupassa atthassabhavato atthapatikkhepena pabham vissajjeti, idam patikkhepena vissajjanam nama.  Yam tatharupassa atthassa ekakkhane alabhato atthapatisedhanena pabham vissajjeti, idam patisedhena vissajjanam nama.  Tam moghapabhe labbhati.  ‘Yassa rupakkhandho nuppajjittha, tassa vedanakkhandho nuppajjittha’ti hi pabhe ‘natthi’ti idam vissajjanam; evarupo nama satto natthiti atthapatikkhepena pabham vissajjayamanam gatam; tasma evarupesu thanesu patikkhepena vissajjanam veditabbam.  ‘Yassa rupakkhandho uppajjati, tassa vedanakkhandho nirujjhati’ti pabhe pana ‘no’ti idam vissajjanam ekasmim patisandhikkhane uppadena saddhim nirodho nama na labbhatiti atthapatisedhanena pabham vissajjayamanam gatam, tasma evarupesu thanesu patisedhena vissajjanam veditabbam.  

 Idani ime cattaro pabha, imani ca pabca vissajjanani, yesu sattavisatiya thanesu pakkhipitabbani, tani evam veditabbani– asabbasattam upapajjantananti ekam thanam, asabbasatte tatthati ekam, asabbasattananti ekam; asabbasatta cavantananti ekam; arupam upapajjantananti ekam, arupe tatthati ekam, arupananti ekam, arupa cavantananti ekam arupe pacchimabhavikananti (CS:pg.301) ekam, arupe parinibbantananti ekam; ye ca arupam upapajjitva parinibbayissantiti ekam; pabcavokaram upapajjantananti ekam, pabcavokare tatthati ekam, pabcavokarananti ekam pabcavokara cavantananti ekam, pabcavokare pacchimabhavikananti ekam, pabcavokare parinibbantananti ekam; suddhavasam upapajjantananti ekam, suddhavase tatthati ekam, suddhavasananti ekam, suddhavase parinibbantananti ekam; sabbesam upapajjantananti ekam, sabbesam cavantananti ekam; sabbasadharanavasena pacchimabhavikananti ekam, parinibbantananti ekam, catuvokaram pabcavokaram upapajjantananti ekam, cavantananti ekam.  Evam imesam catunnam pabhanam imani pabca vissajjanani imesu sattavisatiya thanesu pakkhipitva imasmim pavattimahavare atthavinicchayo veditabbo.  Evam viditva hi pabham vissajjantena suvissajjito hoti, atthabca vinicchayantena suvinicchito hoti.  

 Tatthayam nayo– yassa rupakkhandho uppajjatiti yassa puggalassa uppadakkhanasamavgitaya rupakkhandho uppajjati.  Tassa vedanakkhandho uppajjatiti vedanakkhandhopi tassa tasmibbeva khane uppajjatiti pucchati.  Asabbasattam upapajjantananti acittakapatisandhivasena asabbasattabhavam upapajjantanam.  Tesam rupakkhandho uppajjatiti tesam ekantena rupakkhandho uppajjatiyeva.  Pavatte uppannanam rupakkhandho uppajjatipi nirujjhatipi, tasma ‘asabbasattanan’ti avatva’asabbasattam upapajjantanan’ti vuttam.  No ca tesam vedanakkhandho uppajjatiti acittakatta pana tesam vedanakkhandho nuppajjateva.  Idam sattavisatiya thanesu pathame thane paripunnapabhassa purimakotthase sarupadassanena vissajjanam.  Pabcavokaram upapajjantananti ruparupamissakapatisandhivasena pabcavokarabhavam upapajjantanam.  Tesam rupakkhandho ca uppajjati, vedanakkhandho cati tesam ekantena rupavedanakkhandhasavkhata dvepi khandha uppajjantiyeva.  Pavatte pana tattha uppannanam te khandha uppajjantipi nirujjhantipi, tasma ‘pabcavokaranan’ti avatva ‘pabcavokaram upapajjantanan’ti vuttam.  Idam pabcavokaram upapajjantananti thane paripunnapabhassa pacchimakotthase sarupadassanena vissajjanam.  Imina upayena sabbani vissajjanani veditabbani.  

 Idam panettha uppadanirodhesu niyamalakkhanam– sakalepi hi imasmim khandhayamake tattha tattha uppannanam pavatte yava marana khandhanam apariyantesu uppadanirodhesu (CS:pg.302) vijjamanesupi lahuparivattanam dhammanam vinibbhogam katva uppadanirodhe dassetum na sukaranti pavattiyam uppadanirodhe anamasitva abhinavam vipakavattam nipphadayamanena nanakammena nibbattanam patisandhikhandhanam uppadam dassetum sukhanti patisandhikale uppadavaseneva uppadavaro kathito.  Uppannassa pana vipakavattassa pariyosanena nirodham dassetum sukhanti maranakale nirodhavasena nirodhavaro kathito.  

 Kim panettha pavattiyam uppadanirodhanam anamatthabhave pamananti?  Paliyeva.  Paliyabhi visesena uppadavarassa anagatakalavare ‘pacchimabhavikanam tesam rupakkhandho ca nuppajjissati, vedanakkhandho ca nuppajjissati’ti ayam pali atipamanameva.  Pacchimabhavikanabhi pavatte ruparupadhammanam uppajjitum yuttabhave satipi ‘rupakkhandho ca nuppajjissati, vedanakkhandho ca nuppajjissati’ti sannitthanam katva vuttabhavena pavatte uppado na gahitoti veditabbo.  ‘Suddhavase parinibbantanam tesam tattha sabbakkhandho na nirujjhittha, no ca tesam tattha vedanakkhandho na nirujjhati’ti ayam pana pali pavatte nirodhassa anamatthabhave ativiya pamanam.  Suddhavase parinibbantanabhi cuticittassa bhavgakkhane thitanam patisandhito patthaya pavatte uppajjitva niruddhasabbakkhandhanam gananapatho natthi.  ‘Evam santepi tesam tattha sabbakkhandho na nirujjhittha’ti sannitthanam katva vuttabhavena pavatte nirodho na gahitoti veditabbo.  

 Evamettha uppadanirodhesu niyamalakkhanam viditva patisandhi-uppadameva cutinirodhameva ca gahetva tesu tesu thanesu agatanam vissajjananam atthavinicchayo veditabbo.  So pana sakka adivissajjane vuttanayena sabbattha viditunti vissajjanapatipatiya na vittharito.  Imina pana evam dinnenapi nayena yo etesam atthavinicchayam janitum na sakkoti, tena acariye payirupasitva sadhukam sutvapi janitabbo.  

 
Uppadassa nirodhassa, uppannabcapi ekato; 

 
Nayassa anulomassa, patilomanayassa ca.  

 
Vasena yani khandhesu, yamakani ca pabcasu; 

 
Puggalam atha okasam, puggalokasameva ca.  

 
 Amasitva (CS:pg.303) pavattesu, thanesu kathayi jino; 

 
Tesam palivavatthanam, dassitam anupubbato.  

 
Vinicchayattham atthassa, pabhavissajjanani ca; 

 
Vissajjananam thanani, yani tani ca sabbaso.  

 
Dassetva ekapabhasmim, yojanapi pakasita; 

 
Vittharena gate ettha, pabhavissajjanakkame.  

 
Attham vannayata katum, kim nu sakka ito param; 

 
Nayena imina tasma, attham janantu panditati.  

 Pavattimahavaravannana.

  4. Paribbavaravannana 
 206-208. Tadanantare paribbavarepi chaleva kalabheda.  Anulomapatilomato dveyeva naya.  Puggalavaro, okasavaro, puggalokasavaroti imesu pana tisu puggalavarova labbhati, na itare dve.  Kim karana?  Sadisavissajjanataya.  Yo hi koci puggalo yattha katthaci thane rupakkhandham ce parijanati, vedanakkhandhampi parijanatiyeva.  Vedanakkhandham ce parijanati, rupakkhandhampi parijanatiyeva.  Rupakkhandham ce na parijanati, vedanakkhandhampi na parijanatiyeva.  Vedanakkhandham ce na parijanati, rupakkhandhampi na parijanatiyeva.  Tasma tesupi ‘yattha rupakkhandham parijanati, tattha vedanakkhandham parijanati’ti adivasena puccham katva ‘amanta’tveva vissajjanam katabbam.  Siyati sadisavissajjanataya te idha na labbhantiti veditabba.  

 Atha va paribbakiccam nama puggalasseva hoti, no okasassa, puggalova parijanitum samattho, no okasoti puggalavarovettha gahito, na okasavaro.  Tassa pana aggahitatta tadanantaro puggalokasavaro labbhamanopi na gahito.  Yo panesa puggalavaro gahito, tattha paccuppannakale rupakkhandhamulakani cattari, vedanakkhandhamulakani tini, sabbakkhandhamulakani dve, savkharakkhandhamulakam ekanti (CS:pg.304) hettha vuttanayeneva anulomanaye aggahitaggahanena dasa yamakani.  Patilomanaye dasati visati.  Tatha sesesupiti ekekasmim kale visati visati katva chasu kalesu visam yamakasatam, cattarisani dve pucchasatani, asityadhikani cattari atthasatani ca hontiti idamettha palivavatthanam.  

 Atthavinicchaye panettha atitanagatapaccuppannasavkhata tayo addha pavattivare viya cutipatisandhivasena na labbhanti.  Pavatte cittakkhanavaseneva labbhanti.  Tenevettha ‘yo rupakkhandham parijanati, so vedanakkhandham parijanati’ti-adisu pucchasu ‘amanta’ti vissajjanam katam.  Lokuttaramaggakkhanasmibhi nibbanarammanena cittena pabcasu khandhesu paribbakiccanibbattiya yam kibci ekam khandham parijananto itarampi parijanatiti vuccati.  Evamettha ‘parijanati’ti pabhesu anulomanaye paribbakiccassa matthakappattam aggamaggasamavgim sandhaya ‘amanta’ti vuttanti veditabbam.  Patilomanaye pana ‘na parijanati’ti pabhesu puthujjanadayo sandhaya ‘amanta’ti vuttam.  ‘Parijanittha’ti imasmim pana atitakalavare magganantara-aggaphale thitopi paribbakiccassa nitthitatta parijanitthayeva nama.  

 209. Yo rupakkhandham parijanati, so vedanakkhandham parijanitthati pabhena aggamaggasamavgim pucchati.  Yasma panesa khandhapabcakam parijanatiyeva nama, na tava nitthitaparibbakicco; tasma ‘no’ti patisedho kato.  Dutiyapabhe pana parijanitthati arahantam pucchati.  Yasma paneso nitthitaparibbakicco.  Natthi tassa paribbeyyam nama; tasma ‘no’ti patisedho kato.  Patilomanayavissajjane panettha araha rupakkhandham na parijanatiti arahato paribbaya abhavena vuttam.  Aggamaggasamavgi vedanakkhandham na parijanitthati arahattamaggatthassa anitthitaparibbakiccataya vuttam.  Na kevalabca vedanakkhandhameva, ekadhammampi so na parijanittheva.  Idam pana pucchavasena vuttam.  No ca rupakkhandhanti idampi pucchavaseneva vuttam.  Abbampi pana so khandham parijanati.  

 210-211. Yo rupakkhandham parijanati, so vedanakkhandham parijanissatiti ettha yasma maggatthapuggalo ekacittakkhaniko, tasma so parijanissatiti savkham na gacchati.  Tena vuttam ‘no’ti.  Te rupakkhandhabca na (CS:pg.305) parijanitthati pucchasabhagena vuttam, na parijanimsuti panettha attho.  Imina upayena sabbattha atthavinicchayo veditabboti.  

 Paribbavaravannana.

 Khandhayamakavannana nitthita.

  3. Ayatanayamakam 

  1. Pannatti-uddesavaravannana 

 1-9. Idani mulayamake desiteyeva kusaladidhamme ayatanavasenapi savganhitva khandhayamakanantaram desitassa ayatanayamakassa vannana hoti.  Tattha khandhayamake vuttanayeneva palivavatthanam veditabbam.  Yatheva hi tattha pannattivaro, pavattivaro, paribbavaroti tayo mahavara honti, tatha idhapi.  Vacanatthopi nesam tattha vuttanayeneva veditabbo.  Idhapi ca pannattivaro uddesaniddesavasena dvidha vavatthito.  Itare niddesavaseneva.  ‘Tattha dvadasayatanani’ti padam adim katva yava nayatana na manoti, tava pannattivarassa uddesavaro veditabbo.  Tattha dvadasayatananiti ayam yamakavasena pucchitabbanam ayatananam uddeso.  Cakkhayatanam …pe… dhammayatananti tesabbeva pabhedato namavavatthanam.  Yamakavasena pucchasukhatthabcettha pathamam patipatiya ajjhattarupayatanani vuttani.  Paccha bahirarupayatanani.  Pariyosane manayatanadhammayatanani.  

 Yatha pana hettha khandhavasena, evamidha imesam ayatananam vasena padasodhanavaro, padasodhanamulacakkavaro, suddhayatanavaro, suddhayatanamulacakkavaroti, cattarova nayavara honti.  Ekeko cettha anulomapatilomavasena duvidhoyeva.  Tesamattho tattha vuttanayeneva veditabbo.  Yatha pana khandhayamake padasodhanavarassa anulomavare ‘rupam rupakkhandho, rupakkhandho rupan’ti-adini pabca yamakani, tatha idha ‘cakkhu, cakkhayatanam; cakkhayatanam; cakkhu’ti-adini dvadasa.  Patilomavarepi ‘na cakkhu, na cakkhayatanam; na cakkhayatanam, na cakkhu’ti-adini dvadasa (CS:pg.306) padasodhanamulacakkavarassa panettha anulomavare ekekayatanamulakani ekadasa ekadasa katva dvattimsasatam yamakani.  Patilomavarepi dvattimsasatameva.  Suddhayatanavarassapi anulomavare dvadasa, patilomavare dvadasa, suddhayatanamulacakkavarassapi anulomavare ekekayatanamulakani ekadasa ekadasa katva dvattimsasatam yamakani.  Patilomavarepi dvattimsasatamevati evamidha chasattatadhikehi pabcahi yamakasatehi, dvipabbasadhikehi ekadasahi pucchasatehi, caturadhikehi tevisaya atthasatehi ca patimandito pannattivarassa uddesavaro veditabbo.  

 Pannatti-uddesavaravannana.

  1. Pannattiniddesavaravannana 
 10-17. Niddesavare pana hettha khandhayamakassa pannattivaraniddese vuttanayeneva attho veditabbo.  Abbatra visesa.  Tatrayam viseso– dibbacakkhuti dutiyavijjabanam.  Pabbacakkhuti tatiyavijjabanam.  Dibbasotanti dutiya-abhibbabanam.  Tanhasotanti tanhava.  Avaseso kayoti namakayo, rupakayo, hatthikayo, assakayoti evamadi.  Avasesam rupanti rupayatanato sesam bhutupadayarupabceva piyarupasatarupabca.  Silagandhoti-adini vayanatthena siladinamyeva namani.  Attharasoti-adinipi sadhumadhuratthena atthadinabbeva namani.  Avaseso dhammoti pariyattidhammadi-anekappabhedoti ayamettha viseso.  

 Pannattiniddesavaravannana.

  2. Pavattivaravannana 

 18-21. Idhapi ca pavattivarassa uppadavaradisu tisu antaravaresu ekekasmim chaleva kalabheda.  Tesam ekekasmim kale puggalavaradayo tayo vara.  Te sabbepi anulomapatilomanayavasena duvidhava (CS:pg.307) honti.  Tattha paccuppannakale puggalavarassa anulomanaye yatha khandhayamake rupakkhandhamulakani cattari, vedanakkhandhamulakani tini, sabbakkhandhamulakani dve, savkharakkhandhamulakam ekanti aggahitaggahanena dasa yamakani honti.  Evam “yassa cakkhayatanam uppajjati, tassa sotayatanam uppajjati; yassa va pana sotayatanam uppajjati, tassa cakkhayatanam uppajjati; yassa cakkhayatanam uppajjati, tassa ghanayatanam, jivhayatanam, kayayatanam, rupayatanam, saddayatanam, gandhayatanam, rasayatanam, photthabbayatanam, manayatanam, dhammayatanam, uppajjati; yassa va pana dhammayatanam uppajjati, tassa cakkhayatanam uppajjati”ti evam cakkhayatanamulakani ekadasa.  “Yassa sotayatanam uppajjati, tassa ghanayatanam uppajjati”ti-adina nayena sotayatanamulakani dasa; ghanayatanamulakani nava, jivhayatanamulakani attha; kayayatanamulakani satta; rupayatanamulakani cha; saddayatanamulakani pabca; gandhayatanamulakani cattari; rasayatanamulakani tini; photthabbayatanamulakani dve; manayatanamulakam ekanti aggahitaggahanena chasatthi yamakani honti.  

 Tattha cakkhayatanamulakesu ekadasasu “yassa cakkhayatanam uppajjati, tassa sotayatanam, ghanayatanam, rupayatanam, manayatanam, dhammayatanam uppajjati”ti imani pabceva vissajjitani.  Tesu pathamam vissajjetabbam tava vissajjitam.  Dutiyam kibcapi pathamena sadisavissajjanam, cakkhusotayatananam pavattitthane pana ghanayatanassa na ekantena pavattito “katham nu kho etam vissajjetabban”ti vimatinivaranattham vissajjitam.  Rupayatanamanayatanadhammayatanehi saddhim tini yamakani asadisavissajjanatta vissajjitani.  Sesesu jivhayatanakayayatanehi tava saddhim dve yamakani purimehi dvihi saddhim sadisavissajjanani.  Saddayatanassa patisandhikkhane anuppattito tena saddhim yamakassa vissajjanameva natthi.  Gandharasaphotthabbayatanehipi saddhim tini yamakani purimehi dvihi sadisavissajjananeva hontiti tantiya lahubhavattham savkhittani.  Sotayatanamulakesu yam labbhati tam purimehi sadisavissajjanamevati ekampi palim narulham.  Ghanayatanamulakesu rupayatanena saddhim ekam, manayatanadhammayatanehi saddhim dveti tini yamakani palim arulhani.  Sesani ghanayatanayamakena sadisavissajjanatta narulhani.  Tatha jivhayatanakayayatanamulakani.  Rupayatanamulakesu (CS:pg.308) manayatanadhammayatanehi saddhim dveyeva vissajjitani.  Gandharasaphotthabbehi pana saddhim tini rupayatanamanayatanehi saddhim sadisavissajjanani.  Yatheva hettha “sarupakanam acittakanan”ti-adi vuttam, tatha idhapi “sarupakanam agandhakanam, arasakanam aphotthabbakanan”ti yojana veditabba.  Gandhadini cettha ayatanabhutaneva adhippetani.  Tasma “sarupakanam sagandhayatananan”ti ayatanavasenettha attho datthabbo.  

 Saddayatanamulakani atthabhavato palim narulhaneva.  Gandharasaphotthabbamulakani cattari tini dve ca hetthimehi sadisavissajjanatta palim narulhani.  Manayatanamulakam vissajjitamevati vametani paccuppannakale puggalavarassa anulomanaye katipayayamakavissajjaneneva chasatthiyamakani vissajjitani nama hontiti veditabbani.  Yatha ca puggalavare, evam okasavarepi puggalokasavarepi chasatthiti paccuppannakale tisu varesu anulomanaye atthanavutisatam yamakani honti.  Yatha ca anulomanaye, evam patilomanayepiti sabbanipi paccuppannakale channavutadhikani tini yamakasatani honti.  Tesu dvanavutadhikani satta pucchasatani, caturasitadhikani ca pannarasa atthasatani hontiti veditabbani.  Evam sesesupi pabcasu kalabhedesuti sabbanipi chasattatadhikani tevisati yamakasatani.  Tato diguna puccha, tato diguna atthati idamettha uppadavare palivavatthanam.  Nirodhavara-uppadanirodhavaresupi eseva nayoti.  Sabbasmimpi pavattivare atthavisani ekasattati yamakasatani.  Tato diguna puccha, tato diguna attha veditabba.  Pali pana manayatanam dhammayatanabca ekasadisam, nanam natthi.  Upari pana “varasavkhepo hoti”ti-adini vatva tattha tattha savkhitta.  Tasma yam tattha tattha savkhittam, tam sabbam asammuyhantehi sallakkhetabbam.  

 Atthavinicchaye panettha idam nayamukham.  Sacakkhukanam asotakananti apaye jatibadhira-opapatikam sandhaya vuttam.  So hi sacakkhuko asotako hutva upapajjati.  Yathaha “kamadhatuya upapattikkhane kassaci aparani dasayatanani patubhavanti.  Opapatikanam petanam (CS:pg.309) opapatikanam asuranam, opapatikanam tiracchanagatanam, opapatikanam nerayikanam; jaccabadhiranam upapattikkhane dasayatanani patubhavanti, cakkhayatanam rupaghanagandhajivharasakayaphotthabbayatanam manayatanam dhammayatanan”ti.  Sacakkhukanam sasotakananti sugatiduggatisu paripunnayatane ca opapatike rupibrahmano ca sandhaya vuttam.  Te hi sacakkhuka sasotaka hutva upapajjanti.  Yathaha– “kamadhatuya upapattikkhane kassaci ekadasayatanani patubhavanti; kamavacaranam devanam, pathamakappikanam manussanam, opapatikanam petanam, opapatikanam asuranam, opapatikanam tiracchanagatanam, opapatikanam nerayikanam, paripunnayatananam.  Rupadhatuya upapattikkhane pabcayatanani patubhavanti, cakkhayatanam rupasotamanayatanam dhammayatanan”ti.  

 Aghanakananti brahmaparisajjadayo sandhaya vuttam.  Te hi sacakkhuka aghanaka hutva upapajjanti.  Kamadhatuyam pana aghanako opapatiko natthi.  Yadi bhaveyya “kassaci atthayatanani patubhavanti”ti vedayya.  Yo gabbhaseyyako pana aghanako siya, so “sacakkhukanan”ti vacanato idha anadhippeto.  Sacakkhukanam saghanakananti jaccabadhirampi paripunnayatanampi opapatikam sandhaya vuttam.  Saghanakanam acakkhukananti jaccandhampi jaccabadhirampi opapatikam sandhaya vuttameva.  Saghanakanam sacakkhukananti paripunnayatanameva opapatikam sandhaya vuttam.  

 Sarupakanam acakkhukananti ettha jaccandhajaccabadhira-opapatikesu abbataropi gabbhaseyyakopi labbhatiyeva.  Sacittakanam acakkhukananti ettha hettha vuttehi jaccandhadihi tihi saddhim arupinopi labbhanti.  Acakkhukananti ettha purimapade vuttehi catuhi saddhim asabbasattapi labbhanti.  Sarupakanam aghanakananti ettha gabbhaseyyaka ca asabbasatta ca sesarupibrahmano ca labbhanti.  Sacittakanam aghanakananti ettha gabbhaseyyaka ca ruparupabrahmano ca labbhanti.  Acittakanam arupakanantipadesu pana ekavokaracatuvokarasattava labbhantiti imina nayena sabbesu puggalavaresu puggalavibhago veditabbo.  

 22-254. Okasavare yattha cakkhayatananti rupibrahmalokam pucchati.  Teneva amantati vuttam.  Tasmibhi tale niyamato tani ayatanani (CS:pg.310) patisandhiyam uppajjanti.  Idamettha nayamukham.  Imina nayamukhena sakalepi pavattivare attho veditabbo.  Paribbavaro khandhayamake vuttanayoyevati.  

 Pavattivaravannana.

 Ayatanayamakavannana nitthita.

4. Dhatuyamakam 

 1-19. Idani teyeva mulayamake desite kusaladidhamme dhatuvasena savganhitva ayatanayamakanantaram desitassa dhatuyamakassa vannana hoti.  Tattha ayatanayamake vuttanayeneva palivavatthanam vetidabbam.  Idhapi hi pannattivaradayo tayo mahavara, avasesa antaravara ca saddhim kalappabhedadihi ayatanayamake agatasadisayeva.  Idhapi ca yamakapucchasukhattham patipatiya ajjhattikabahira rupadhatuyova vatva vibbanadhatuyo vutta.  Dhatunam pana bahutta idha ayatanayamakato bahutarani yamakani, yamakadiguna puccha, pucchadiguna ca attha honti.  Tattha cakkhudhatumulakadisu yamakesu labbhamananam yamakanam atthavinicchayo ayatanayamake vuttanayeneva veditabbo.  Tamsadisayeva hettha atthagati, teneva ca karanena palipi savkhitta.  Paribbavaro pakatikoyevati.  

 Dhatuyamakavannana nitthita.

  5. Saccayamakam 

1.Pannattivaravannana 
1-9. Idani teyeva mulayamake desite kusaladidhamme saccavasena savganhitva dhatuyamakanantaram desitassa saccayamakassa vannana hoti.  Tatthapi hettha vuttanayeneva pannattivaradayo tayo mahavara (CS:pg.311) antaravaradayo ca avasesappabheda veditabba.  Pannattivare panettha catunnam saccanam vasena padasodhanavaro, padasodhanamulacakkavaro, suddhasaccavaro, suddhasaccamulacakkavaroti imesu catusu varesu yamakaganana veditabba.  

 10-26. Pannattivaraniddese pana avasesam dukkhasaccanti dukkhavedanaya ceva tanhaya ca vinimutta tebhumakadhamma veditabba.  Avaseso samudayoti saccavibhavge nidditthakamavacarakusaladibhedo dukkhasaccassa paccayo.  Avaseso nirodhoti tadavgavikkhambhanasamucchedapatipassaddhinirodho ceva khanabhavganirodho ca.  Avaseso maggoti “tasmim kho pana samaye pabcavgiko maggo hoti, atthavgiko maggo, micchamaggo, javghamaggo, sakatamaggo”ti evamadiko.  

 Pannattivaravannana.

  2. Pavattivaravannana 
27-164. Pavattivare panettha paccuppannakale puggalavarassa anulomanaye “yassa dukkhasaccam uppajjati, tassa samudayasaccam uppajjati; yassa va pana samudayasaccam uppajjati, tassa dukkhasaccam uppajjati”ti dukkhasaccamulakehi tihi, samudayasaccamulakehi dvihi, nirodhasaccamulakena ekenati labbhamanabca alabbhamanabca gahetva palivasena chahi yamakehi bhavitabbam.  Tesu yasma nirodhassa neva uppado, na nirodho yujjati, tasma dukkhasaccamulakani samudayasaccamaggasaccehi saddhim dve, samudayasaccamulakam maggasaccena saddhim ekanti tini yamakani agatani.  Tassa patilomanayepi okasavaradisupi eseva nayo.  Evamettha sabbavaresu tinnam tinnam yamakanam vasena yamakaganana veditabba.  Atthavinicchaye panettha idam lakkhanam– imassa hi saccayamakassa pavattivare nirodhasaccam tava na labbhateva.  Sesesu pana tisu samudayasaccamaggasaccani ekantena pavattiyamyeva labbhanti.  Dukkhasaccam cutipatisandhisupi pavattepi labbhati.  Paccuppannadayo pana tayo kala cutipatisandhinampi pavattiyapi vasena labbhanti.  Evamettha yam yam labbhati, tassa tassa vasena atthavinicchayo veditabbo.  

 Tatridam (CS:pg.312) nayamukham– sabbesam upapajjantananti antamaso suddhavasanampi.  Tepi hi dukkhasacceneva upapajjanti.  Tanhavippayuttacittassati idam dukkhasaccasamudayasaccesu ekakotthasassa uppattidassanattham vuttam.  Tasma pabcavokaravaseneva gahetabbam.  Catuvokare pana tanhavippayuttassa phalasamapatticittassa uppadakkhane ekampi saccam nuppajjati.  Idam idha na gahetabbam.  Tesam dukkhasaccabcati tasmibhi khane tanham thapetva sesam dukkhasaccam nama hotiti sandhayetam vuttam.  Maggassa uppadakkhanepi eseva nayo.  Tattha pana rupameva dukkhasaccam nama.  Sesa maggasampayuttaka dhamma saccavinimutta.  Teneva karanena “arupe maggassa uppadakkhane tesam maggasaccam uppajjati, no ca tesam dukkhasaccam uppajjati”ti vuttam.  Sabbesam upapajjantanam pavatte tanhavippayuttacittassa uppadakkhane tesam tatthati tesam tasmim upapattikkhane tanhavippayuttacittuppattikkhane cati evamettha khanavasena okaso veditabbo.  Abbesupi evarupesu eseva nayo.  Anabhisametavinanti catusaccapativedhasavkhatam abhisamayam appattasattanam.  Abhisametavinanti abhisamitasaccananti.  Imina nayamukhena sabbattha atthavinicchayo veditabbo.  

 Pavattivaravannana.

  3. Paribbavaravannana 
165-170. Paribbavare pana bataparibba, tiranaparibba, pahanaparibbati tissopettha paribbayo labbhanti.  Yasma ca lokuttaradhammesu paribba nama natthi; tasma idha dve saccani gahitani.  Tattha dukkhasaccam parijanatiti batatiranaparibbavaseneva vuttam.  Samudayasaccam pajahatiti batapahanaparibbavasena.  Iti imasam paribbanam vasena sabbapadesu attho veditabboti.  

 Paribbavaravannana.

 Saccayamakavannana nitthita.

  6. Savkharayamakam 

  1. Pannattivaravannana 
 1. Idani (CS:pg.313) tesabbeva mulayamake desitanam kusaladidhammanam labbhamanavasena ekadesam savganhitva saccayamakanantaram desitassa savkharayamakassa vannana hoti.  Tatthapi hettha vuttanayeneva pannattivaradayo tayo mahavara, antaravaradayo ca avasesapabheda veditabba.  Ayam panettha viseso– pannattivare tava yatha hettha khandhadayo dhamme uddisitva “rupam rupakkhandho; cakkhu cakkhayatanam; cakkhu cakkhudhatu; dukkham dukkhasaccan”ti padasodhanavaro araddho.  Tatha anarabhitva “assasapassasa kayasavkharo”ti pathamam tayopi savkhara vibhajitva dassita.  

 Tattha kayassa savkharo kayasavkharo.  “Assasapassasa kayika, ete dhamma kayappatibaddha”ti (ma.ni.1.463 sam.ni.4.348atthato samanam) hi vacanato karanabhutassa karajakayassa phalabhuto eva savkharoti kayasavkharo.  Aparo nayo– savkhariyatiti savkharo.  Kena savkhariyatiti?  Kayena.  Ayabhi vato viya bhastaya karajakayena savkhariyatiti.  Evampi kayassa savkharoti kayasavkharo.  Kayena kato assasapassasavatoti attho.  “Pubbeva kho, avuso visakha, vitakketva vicaretva paccha vacam bhindati, tasma vitakkavicara vacisavkharo”ti (ma.ni.1.463 sam.ni.4.348) vacanato pana savkharotiti savkharo.  Kim savkharoti?  Vacim.  Vaciya savkharoti vacisavkharo.  Vacibhedasamutthapakassa vitakkavicaradvayassetam namam.  “Sabba ca vedana ca cetasika ete dhamma cittapatibaddha”ti (ma.ni.1.463 sam.ni.4.348) vacanatoyeva pana tatiyapadepi savkhariyatiti savkharo.  Kena savkhariyati?  Cittena.  Karanatthe samivacanam katva cittassa savkharoti cittasavkharo.  Sabbesampi cittasamutthananam cetasikadhammanametam adhivacanam.  Vitakkavicaranam pana vacisavkharabhavena visum gahitatta “thapetva vitakkavicare”ti vuttam.  

 2-7. Idani (CS:pg.314) kayo kayasavkharoti padasodhanavaro araddho.  Tassa anulomanaye tini, patilomanaye tiniti cha yamakani.  Padasodhanamulacakkavare ekekasavkharamulakani dve dve katva anulomanaye cha, patilomanaye chati dvadasa yamakani.  Suddhasavkharavare pana yatha suddhakhandhavaradisu “rupam khandho, khandha rupam; cakkhu ayatanam, ayatana cakkhu”ti-adina nayena yamakani vuttani.  Evam “kayo savkharo, savkhara kayo”ti avatva “kayasavkharo vacisavkharo, vacisavkharo kayasavkharo”ti-adina nayena kayasavkharamulakani dve, vacisavkharamulakam ekanti anulome tini, patilome tiniti sabbanipi suddhikavare cha yamakani vuttani.  Kim karana?  Suddhika-ekekapadavasena atthabhavato.  Yatha hi khandhayamakadisu rupadivisitthanam khandhanam cakkhadivisitthanabca ayatanadinam adhippetatta “rupam khandho khandha rupam, cakkhu ayatanam, ayatana cakkhu”ti suddhika-ekekapadavasena attho atthi.  Evamidha “kayo savkharo, savkhara kayo”ti natthi.  Kayasavkharoti pana dvihipi padehi ekova attho labbhati.  Assaso va passaso vati suddhika-ekekapadavasena atthabhavato “kayo savkharo, savkhara kayo”ti na vuttam.  “Kayo kayasavkharo”ti-adi pana vattabbam siya.  Tampi kayavacicittapadehi idha adhippetanam savkharanam aggahitatta na yujjati.  Suddhasavkharavaro hesa.  Padasodhane pana vinapi atthena vacanam yujjatiti tattha so nayo gahitova.  Idha pana kayasavkharassa vacisavkharadihi, vacisavkharassa ca cittasavkharadihi, cittasavkharassa ca kayasavkharadihi, abbatta “kayasavkharo vacisavkharo, vacisavkharo, kayasavkharo”ti ekekasavkharamulakani dve dve katva cha yamakani yujjanti.  Tesu aggahitaggahanena tineva labbhanti.  Tasma taneva dassetum anulomanaye tini, patilomanaye tiniti cha yamakani vuttani.  Suddhasavkharamulacakkavaro panettha na gahitoti.  Evam pannattivarassa uddesavaro veditabbo.  

 8-18. Niddesavare panassa anulome tava yasma na kayadayova kayasavkharadinam namam, tasma noti patisedho kato.  Patilome na kayo na kayasavkharoti yo na kayo so kayasavkharopi na hotiti pucchati.  Kayasavkharo na kayo kayasavkharoti (CS:pg.315) kayasavkharo kayo na hoti, kayasavkharoyeva panesoti attho.  Avasesanti na kevalam sesasavkharadvayameva.  Kayasavkharavinimuttam pana sesam sabbampi savkhatasavkhatapannattibhedam dhammajatam neva kayo, na kayasavkharoti imina upayena sabbavissajjanesu attho veditabboti.  

 Pannattivaravannana.

  2. Pavattivaravannana 
19. Pavattivare panettha paccuppannakale puggalavarassa anulomanaye “yassa kayasavkharo uppajjati, tassa vacisavkharo uppajjati”ti kayasavkharamulakani dve, vacisavkharamulakam ekanti tineva yamakani labbhanti; tani gahitaneva.  Tassa patilomanayepi okasavaradisupi eseva nayo.  Evamettha sabbavaresu tinnam tinnam yamakanam vasena yamakaganana veditabba.  

 Atthavinicchaye panettha idam lakkhanam– imasmibhi savkharayamake “assasapassasanam uppadakkhane vitakkavicaranam uppadakkhane”ti-adivacanato paccuppannadikalabhedo pavattivasenapi gahetabbo, na cutipatisandhivaseneva.  “Dutiyajjhane tatiyajjhane tattha kayasavkharo uppajjati”ti-adivacanato ca jhanampi okasavasena gahitanti veditabbam.  Evamettha yam yam labbhati, tassa tassa vasena atthavinicchayo veditabbo.  

 Tatridam nayamukham– vina vitakkavicarehiti dutiyatatiyajjhanavasena vuttam.  Tesanti tesam dutiyatatiyajjhanasamavginam.  Kamavacarananti kamavacare uppannasattanam.  Rupavacaradevanam pana assasapassasa natthi.  Arupavacaranam rupameva natthi.  Vina assasapassasehiti ruparupabhavesu nibbattasattanam vitakkavicaruppattim sandhaya vuttam.  

 21. Pathamajjhane kamavacareti kamavacarabhumiyam uppanne pathamajjhane.  Avgamattavasena cettha pathamajjhanam gahetabbam, na appanavaseneva.  Anappanapattepi hi savitakkasavicaracitte idam savkharadvayam uppajjateva.  

 24. Cittassa (CS:pg.316) bhavgakkhaneti idam kayasavkharassa ekantacittasamutthanatta vuttam.  Uppajjamanameva hi cittam rupam va arupam va samutthapeti, na bhijjamanam.  

 37. Suddhavasanam dutiye citte vattamaneti patisandhito dutiye bhavavgacitte.  Kamabcetam patisandhicittepi vattamane tesam tattha nuppajjittheva.  Yava pana abbokinnam vipakacittam vattati, tava nuppajjittheva namati dassanatthametam vuttam.  Yassa va jhanassa vipakacittena te nibbatta, tam satasopi sahassasopi uppajjamanam pathamacittameva.  Vipakacittena pana visadisam bhavanikantiya avajjanacittam dutiyacittam nama.  Tam sandhayetam vuttanti veditabbam.  

 44. Pacchimacittasamavginanti sabbapacchimena appatisandhikacittena samavgibhutanam khinasavanam.  Avitakka-avicaram pacchimacittanti rupavacaranam dutiyajjhanikadicuticittavasena, arupavacaranabca catutthajjhanikacuticittavasenetam vuttam.  Tesanti tesam pacchimacittasamavgi-adinam.  

 79. Yassa kayasavkharo nirujjhati, tassa cittasavkharo nirujjhatiti ettha niyamato kayasavkharassa cittasavkharena saddhim ekakkhane nirujjhanato amantati pativacanam dinnam.  Na cittasavkharassa kayasavkharena saddhim.  Kim karana?  Cittasavkharo hi kayasavkharena vinapi uppajjati ca nirujjhati ca.  Kayasavkharo pana cittasamutthano assasapassasavato.  Cittasamutthanarupabca cittassa uppadakkhane uppajjitva yava abbani solasacittani uppajjanti, tava titthati.  Tesam solasannam sabbapacchimena saddhim nirujjhatiti yena cittena saddhim uppajjati, tato patthaya sattarasamena saddhim nirujjhati.  Na kassaci cittassa uppadakkhane va thitikkhane va nirujjhati, napi thitikkhane va bhavgakkhane va uppajjati.  Esa cittasamutthanarupassa dhammatati niyamato cittasavkharena saddhim ekakkhane nirujjhanato amantati vuttam.  Yam pana vibhavgappakaranassa sihalatthakathayam “cittasamutthanam rupam sattarasamassa cittassa uppadakkhane nirujjhati”ti vuttam, tam imaya paliya virujjhati.  Atthakathato ca paliyeva balavatarati paliyam vuttameva pamanam.  

 128. Yassa kayasavkharo uppajjati, tassa vacisavkharo nirujjhatiti ettha yasma kayasavkharo cittassa uppadakkhane uppajjati, na ca tasmim khane (CS:pg.317) vitakkavicara nirujjhanti, tasma noti patisedho katoti.  Imina nayamukhena sabbattha atthavinicchayo veditabbo.  Paribbavaro pakatikoyevati.  

 Pavattivaravannana.

 Savkharayamakavannana nitthita.

  7. Anusayayamakam  
 Paricchedaparicchinnuddesavaravannana 
 1. Idani tesabbeva mulayamake desitanam kusaladidhammanam labbhamanavasena ekadesam savganhitva savkharayamakanantaram desitassa anusayayamakassa atthavannana hoti.  Tattha palivavatthanam tava veditabbam– imasmibhi anusayayamake khandhayamakadisu viya desanam akatva abbena nayena palidesana kata.  Katham?  Pathamam tava paricchedato, uddesato, uppattitthanatoti tihakarehi anusaye gahapetum paricchedavaro, paricchinnuddesavaro, uppattitthanavaroti, tayo vara desita.  Tato sattannam mahavaranam vasena anusaye yojetva yamakadesana kata.  Tattha sattanusayati ayam “satteva, na tato uddham, na hettha”ti gananaparicchedena paricchinditva anusayanam desitatta paricchedavaro nama.  Kamaraganusayo …pe… avijjanusayoti ayam paricchedavarena paricchinnanam namamattam uddisitva “ime nama te”ti desitatta paricchinnuddesavaro nama.  Kattha kamaraganusayo anuseti …pe… ettha avijjanusayo anusetiti ayam “imesu nama thanesu ime anusaya anusenti”ti evam tesamyeva uppattitthanassa desitatta uppattitthanavaro nama.  

 Yesam pana sattannam mahavaranam vasena anusaye yojetva yamakadesana kata, tesam imani namani– anusayavaro, sanusayavaro, pajahanavaro, paribbavaro, pahinavaro, uppajjanavaro dhatuvaroti.  Tesu pathamo anusayavaro.  So anulomapatilomanayavasena duvidho hoti.  

 Tattha (CS:pg.318) anulomanaye “yassa anuseti, yattha anuseti, yassa yattha anuseti”ti puggalokasatadubhayavasena tayo antaravara honti.  Tesu pathame puggalavare “yassa kamaraganusayo anuseti, tassa patighanusayo anuseti; yassa va pana patighanusayo anuseti, tassa kamaraganusayo anuseti; yassa kamaraganusayo anuseti, tassa mananusayo, ditthanusayo, vicikicchanusayo, bhavaraganusayo, avijjanusayo anuseti.  Yassa va pana avijjanusayo anuseti, tassa kamaraganusayo anuseti”ti kamaraganusayamulakani cha yamakani.  Puna agahitaggahanavasena patighanusayamulakani pabca, mananusayamulakani cattari, ditthanusayamulakani tini, vicikicchanusayamulakani dve, bhavaraganusayamulakam ekanti evam sabbanipi ekamulakani ekavisati.  Puna “yassa kamaraganusayo ca patighanusayo ca anusenti”ti evam agatani dukamulakani pabca, tikamulakani cattari, catukkamulakani tini, pabcakamulakani dve, chakkamulakam ekanti aparanipi pannarasa honti.  Tani purimehi ekavisatiya saddhim chattimsati puggalavare chattimsa yamakani.  Tatha okasavare, tatha puggalokasavareti sabbanipi anulomanaye atthasatam yamakani.  Tatha patilomanayeti anusayavare solasadhikani dve yamakasatani, tato diguna puccha, tato diguna attha ca veditabba.  Yatha cettha, evam sanusayavaro, pajahanavaro, paribbavaro, pahinavaro, uppajjanavaroti imesampi pabcannam varanam, ekekasmim yamakaganana; yamakadiguna puccha, pucchadiguna ca attha veditabba.  Ayam panettha purimesu tisu varesu viseso.  Okasavare “yattha tattha”ti avatva yato tatoti nissakkavacanena desana kata.  Sesam tadisameva.  

 Yo panayam sabbapacchimo dhatuvaro nama, so pucchavaro, vissajjanavaroti dvidha thito.  Tassa pucchavare kamadhatuya cutassa kamadhatum upapajjantassati vatva “kamadhatum va pana upapajjantassa kamadhatuya cutassa”ti na vuttam.  Kim karana?  Atthavisesabhavato.  Dvepi hi eta puccha ekatthayeva, tasma ekekasma yamaka ekekameva puccham pucchitva sabbapucchavasane pucchanukkameneva “kamadhatuya (CS:pg.319) cutassa kamadhatum upapajjantassa kassaci satta anusaya anusenti”ti-adina nayena vissajjanam katam.  

 Tattha “kamadhatuya cutassa kamadhatum upapajjantassa, rupadhatum, arupadhatum, nakamadhatum, narupadhatum na-arupadhatum upapajjantassa”ti cha suddhikapuccha; “nakamadhatum, na-arupadhatum, narupadhatum; na-arupadhatum, nakamadhatum, narupadhatum, upapajjantassa”ti tisso missaka puccha cati kamadhatumulaka nava anulomapuccha honti.  Tatha rupadhatumulaka nava, arupadhatumulaka navati sattavisati anulomapuccha honti.  Tatha nakamadhatunarupadhatuna-arupadhatumulaka sattavisati patilomapuccha.  Puna “nakamadhatuya, na-arupadhatuya, narupadhatuya, na-arupadhatuya, nakamadhatuya, na-arupadhatuya”ti sattavisati dukamulaka pucchati sabbapi sampindita ekasiti puccha honti.  Tasam vasenettha vissajjanam katanti idam dhatuvare palivavatthanam.  Evam tava sakalepi anusayayamake palivavatthanametam veditabbam.  

 Adito patthaya panettha yam yam anuttanam, tattha tattha ayam vinicchayakatha– anusayati kenatthena anusaya?  Anusayanatthena.  Ko esa anusayanattho namati?  Appahinattho.  Ete hi appahinatthena tassa tassa santane anusenti nama, tasma anusayati vuccanti.  Anusentiti anurupam karanam labhitva uppajjantiti attho.  Athapi siya– anusayanattho nama appahinakaro.  Appahinakaro ca uppajjatiti vattum na yujjati, tasma na anusaya uppajjantiti.  Tatridam pativacanam– appahinakaro anusayo, anusayoti pana appahinatthena thamagatakileso vuccati.  So cittasampayutto sarammano sappaccayatthena sahetuko ekantakusalo atitopi hoti anagatopi paccuppannopi, tasma uppajjatiti vattum yujjati.  

 Tatridam pamanam– abhidhamme tava kathavatthusmim (katha.554adayo) “anusaya abyakata, anusaya ahetuka, anusaya cittavippayutta”ti sabbe vada patisedhita.  Patisambhidamagge (pati.ma.3.21) “paccuppanne kilese pajahati”ti puccham katva anusayanam paccuppannabhavassa atthitaya “thamagatanusayam pajahati”ti (CS:pg.320) vuttam.  Dhammasavgahe pana mohassa padabhajane “avijjanusayo avijjapariyutthanam avijjalavgi moho akusalamulam, ayam tasmim samaye moho hoti”ti (dha.sa.390) akusalacittena saddhim avijjanusayassa uppannabhavo vutto.  Imasmimyeva anusayayamake sattannam mahavaranam abbatarasmim uppajjanavare “yassa kamaraganusayo uppajjati, tassa patighanusayo uppajjati”ti-adi vuttam.  Tasma “anusentiti anurupam karanam labhitva uppajjanti”ti yam vuttam, tam imina tantippamanena suvuttanti veditabbam.  Yampi “cittasampayutto sarammano”ti-adi vuttam, tampi suvuttameva.  Anusayo hi namesa parinipphanno cittasampayutto akusaladhammoti nitthamettha gantabbam.  Kamaraganusayoti-adisu kamarago ca so appahinatthena anusayo cati kamaraganusayo.  Sesapadesupi eseva nayo.  

 Paricchedaparicchinnuddesavaravannana.

 Uppattitthanavaravannana 

 2. Idani tesam uppattitthanam pakasetum kattha kamaraganusayo anusetiti-adimaha.  Tattha kamadhatuya dvisu vedanasuti kamavacarabhumiyam sukhaya ca upekkhaya cati dvisu vedanasu.  Ettha kamaraganusayo anusetiti imasu dvisu vedanasu uppajjati.  So panesa akusalavedanasu sahajatavasena arammanavasena cati dvihakarehi anuseti.  Akusalaya sukhaya vedanaya ceva upekkhaya vedanaya ca sahajatopi hutva uppajjati.  Ta vedana arammanam katvapi uppajjatiti attho.  Avasesa pana kamavacarakusalavipakakiriyavedana arammanameva katva uppajjati.  Kamadhatuya dvisu vedanasu anusayamano cesa tahi vedanahi sampayuttesu sabbasavkharavibbanesupi anusetiyeva.  Na hi sakka vedanasu anusayamanena tamsampayuttehi sabbadihi saddhim asahajatena va bhavitum, tamsampayutte va sabbadayo arammanam akatva uppajjitum.  Evam santepi (CS:pg.321) pana yasma ima dve vedanava satasantasukhatta assadatthena kamaraganusayassa uppattiya sesasampayuttadhammesu padhana, tasma “dvisu vedanasu ettha kamaraganusayo anuseti”ti vuttam, olarikavasena hi bodhaneyye sukham bodhetunti.  

 Nanu cesa arammanavasena anusayamano na kevalam imasu dvisu vedanasu ceva vedanasampayuttadhammesu ca anuseti, itthesu pana rupadisupi anusetiyeva.  Vuttampi cetam vibhavgappakarane (vibha.816) “yam loke piyarupam satarupam, ettha sattanam kamaraganusayo anuseti”ti imasmimpi pakarane anusayavarassa patilomanaye vuttam.  “Yattha kamaraganusayo nanuseti tattha ditthanusayo nanusetiti dukkhaya vedanaya rupadhatuya arupadhatuya ettha kamaraganusayo nanuseti, no ca tattha ditthanusayo nanuseti.  Apariyapanne ettha kamaraganusayo ca nanuseti, ditthanusayo ca nanuseti”ti.  Ettha hi dukkhavedanaya ceva rupadhatu-adisu ca nanusetiti vuttatta sasampayuttadhammam dukkhavedanam sa-okase ruparupavacaradhamme nava ca, lokuttaradhamme thapetva avasesesu rupasaddagandharasaphotthabbesu anusetiti vuttam hoti.  Tam idha kasma na vuttanti?  Anolarikatta.  Hettha vuttanayena hi vedananabbeva olarikatta imesam pana anolarikatta etesu rupadisu anusetiti na vuttam, atthato pana labbhati.  Tasma etesupi kamaraganusayo anusetiyevati veditabbo.  Na hi sattha sabbam sabbattha katheti.  Bodhaneyyasattanam pana vasena katthaci yam labbhati, tam sabbam katheti, katthaci na katheti.  Tatha hi anena katthaci ditthanusayo anusetiti pucchitva “sabbasakkayapariyapannesu dhammesu ettha ditthanusayo anuseti”ti yam labbhati tam sabbam kathitam.  Aparasmim thane vissajjantena “rupadhatuya arupadhatuya ettha vicikicchanusayo ca mananusayo ca ditthanusayo ca anusenti, kamadhatuya dvisu vedanasu ettha vicikicchanusayo ca kamaraganusayo ca mananusayo ca ditthanusayo ca anusenti, dukkhaya vedanaya ettha vicikicchanusayo ca patighanusayo ca ditthanusayo ca avijjanusayo (CS:pg.322) ca anusenti”ti yam labbhati tam sabbam akathetva rupadhatu-arupadhatuhi saddhim tisso vedanava kathita.  Vedanasampayutta pana arupadhamma, sabbabca rupam na kathitam.  Kibcapi na kathitam, ditthanusayo panettha anusetiyeva.  Evameva kibcapi idha rupadi-ittharammanam na kathitam, kamaraganusayo panettha anusetiyevati.  Evam tava kamaraganusayassa anusayanatthanam veditabbam.  

 Patighanusayassa pana “dukkhaya vedanaya”ti vacanato dve domanassavedana kayavibbanasampayutta dukkhavedanati tisso vedana anusayanatthanam.  So panesa domanassavedanasu sahajatavasena arammanavasena cati dvihakarehi anuseti.  Avasesadukkhavedanaya pana arammanavaseneva anuseti.  Tasu vedanasu anusayamano cesa tahi sampayuttesu sabbakkhandhadisupi anusetiyeva.  Yaya hi vedanaya esa sahajato, tamsampayuttehi sabbadihipi sahajatova.  Ya ca vedana arammanam karoti, tahi sampayutte sabbadayopi karotiyeva.  Evam santepi pana yasma dukkhavedanava asatadukkhavedayitatta nirassadatthena patighanusayassa uppattiya sesasampayuttadhammesu adhika; tasma “dukkhaya vedanaya ettha patighanusayo anuseti”ti vuttam, olarikavasena hi bodhaneyye sukham bodhetunti.  

 Nanu cesa arammanavasena anusayamano na kevalam dukkhavedanaya ceva tamsampayuttadhammesu ca anuseti, anitthesu pana rupadisupi anusetiyeva?  Vuttampi cetam vibhavgappakarane (vibha.816) “yam loke appiyarupam asatarupam, ettha sattanam patighanusayo anuseti”ti imasmimpi pakarane anusayavarassa patilomanaye vuttam– “kamadhatuya dvisu vedanasu ettha patighanusayo nanuseti, no ca tattha kamaraganusayo nanuseti.  Rupadhatuya arupadhatuya apariyapanne ettha patighanusayo ca nanuseti, kamaraganusayo ca nanuseti”ti.  Ettha hi dvisu kamavacaravedanasu ceva rupadhatu-adisu ca nanusetiti vuttatta sasampayuttadhamma dve vedana sa-okase ruparupavacaradhamme nava ca, lokuttaradhamme thapetva avasesesu rupadisu anusetiti vuttam hoti (CS:pg.323) Tam idha kasma na vuttanti?  Anolarikatta.  Hettha vuttanayena hi dukkhavedanaya eva olarikatta imesam pana anolarikatta etesu rupadisu anusetiti na vuttam.  Atthato pana labbhati, tasma etesupi patighanusayo anusetiyevati veditabbo.  

 Kim pana itara dve vedana ittharammanam va patighassa arammanam na hontiti?  No na honti.  Parihinajjhanassa vippatisaravasena sasampayuttadhamma ta vedana arabbha domanassam uppajjati.  Ittharammanassa ca patiladdhassa viparinamam va appatiladdhassa appatilabham va samanussaratopi domanassam uppajjati.  Domanassamattameva pana tam hoti, na patighanusayo.  Patighanusayo hi anittharammane patihabbanavasena uppanno thamagato kileso, tasma ettha domanassena saddhim patigho uppannopi attano patighakiccam akaranabhavena eva patighanusayo na hoti abboharikattam gacchati.  Yatha hi panatipatacetanaya saddhim uppannopi byapado manokammam nama na hoti abboharikattam gacchati, evam patighanusayo na hoti, abboharikattam gacchati.  Vuttampi cetam ekaccam ittharammanam nekkhammasitampi va domanassam sandhaya “yam evarupam domanassam patigham tena pajahati na tattha patighanusayo anuseti”ti (ma.ni.1.465).  Evam patighanusayassa anusayanatthanam veditabbam.  

 Mananusayassa pana “kamadhatuya dvisu vedanasu”ti-adivacanato dve kamavacaravedana ruparupadhatuyo cati idam tividham anusayanatthanam.  Tassa akusalasu vedanasu kamaraganusayassa viya sahajatanusayata veditabba.  Sasampayuttadhammasu pana sabbasupi kamavacarasu sukha-adukkhamasukhavedanasu ruparupadhatusu ca arammanavaseneva anuseti.  Anusayavarassa pana patilomanaye “dukkhaya vedanaya apariyapanne ettha kamaraganusayo ca nanuseti, mananusayo ca nanuseti”ti vuttatta thapetva dukkhavedanabceva navavidham lokuttaradhammabca sesaruparupadhammesupi ayam anusetiyevati.  Evam mananusayassa anusayanatthanam veditabbam.  

 Ditthanusayavicikicchanusaya (CS:pg.324) pana kevalam lokuttaradhammesveva nanusenti.  Tebhumakesu pana sabbesupi anusentiyeva.  Tena vuttam– “sabbasakkayapariyapannesu dhammesu ettha ditthanusayo anuseti, ettha vicikicchanusayo anuseti”ti.  Tattha sabbasakkayapariyapannesuti samsaravattanissitatthena sakkayapariyapannesu sabbadhammesuti attho.  Tattha panete pabcasu cittuppadesu sahajatanusayanavasena anusenti.  Te va pana pabca cittuppade abbe va tebhumakadhamme arabbha pavattikale arammananusayanavasena anusentiti.  Evam ditthanusayavicikicchanusayanam anusayanatthanam veditabbam.  

 Bhavaraganusayo pana kibcapi ditthivippayuttesu catusu cittesu uppajjanato sahajatanusayanavasena “kamadhatuya dvisu vedanasu anuseti”ti vattabbo bhaveyya.  Kamadhatuyam panesa dvihi vedanahi saddhim uppajjamanopi ruparupavacaradhammameva patilabhati.  Kamadhatuya pariyapannam ekadhammampi arammanam na karoti, tasma arammananusayanavasena niyamam katva “rupadhatuya arupadhatuya ettha bhavaraganusayo anuseti”ti vuttam.  Apica rago namesa kamaragabhavaragavasena duvidho.  Tattha kamarago kamadhatuya dvisu vedanasu anusetiti vutto.  Sace pana bhavaragopi kamarago viya evam vucceyya, kamaragena saddhim desana samkinna viya bhaveyyati ragakilesam dvidha bhinditva kamaragato bhavaragassa visesadassanatthampi evam desana katati.  Evam bhavaraganusayassa anusayanatthanam veditabbam.  

 Avijjanusayo pana sabbesupi tebhumakadhammesu anuseti.  Tena vuttam “sabbasakkayapariyapannesu dhammesu ettha avijjanusayo anuseti”ti.  Tassa dvadasasu cittuppadesu sahajatanusayata veditabba.  Arammanakaranavasena pana na kibci tebhumakadhammam arabbha na pavattatiti.  Evam avijjanusayassa anusayanatthanam veditabbam.  Ayam tava paricchedavaraparicchinnuddesavara-uppattitthanavaresu vinicchayakatha.  

 Uppattitthanavaravannana.

 Mahavaro 
  1. Anusayavaravannana 
 3. Sattannam (CS:pg.325) pana mahavaranam pathame anusayavare yassa kamaraganusayo anuseti, tassa patighanusayo anusetiti ettha yadetam “amanta”ti pativacanam dinnam, tam duddinnam viya khayati.  Kasma?  Kamaragapatighanam ekakkhane anuppattito.  Yatha hi “yassa manayatanam uppajjati, tassa dhammayatanam uppajjatiti ‘amanta’, assasapassasanam uppadakkhane tesam kayasavkharo ca uppajjati, vacisavkharo ca uppajjati”ti-adisu manayatanadhammayatanani kayasavkharavacisavkhara ca ekakkhane uppajjanti, na tatha kamaragapatigha.  Kamarago hi atthasu lobhasahagatacittuppadesu uppajjati.  Patigho dvisu domanassasahagatesuti, natthi nesam ekakkhane uppatti; tasma ettha ‘no’ti patisedho kattabbo siya.  Tam akatva pana ‘amanta’ti pativacanassa dinnatta hetthayamakesu viya ettha khanapaccuppannavasena vattamanavoharam aggahetva abbatha gahetabbo.  

 Katham?  Appahinavasena.  Appahinatabhi sandhaya ayam “anuseti”ti vattamanavoharo vutto, na khanapaccuppannatam.  Yasma ca appahinatam sandhaya vutto, tasma “yassa kamaraganusayo anuseti, tassa patighanusayo anuseti”ti pucchaya yassa kamaraganusayo appahino, na anuppattidhammatam apadito, tassa patighanusayopi appahinoti evamattho datthabbo.  Yasma ca tesu yasseko appahino, tassa itaropi appahinova hoti, tasma “amanta”ti vuttam.  Yadi evam, yam upari uppajjanavare ‘yassa kamaraganusayo uppajjati, tassa patighanusayo uppajjati’ti pucchitva ‘amanta’ti vuttam; tattha katham attho gahetabboti?  Tatthapi appahinavaseneva uppattipaccaye sati uppattiya anivaritavasena va.  Yatha hi cittakammadini arabhitva aparinitthitakammanta cittakaradayo tesam kammantanam akaranakkhanepi mittasuhajjadihi ditthaditthatthane “imesu divasesu kim karotha”ti vutta, “cittakammam karoma, katthakammam karoma”ti vadanti.  Te kibcapi tasmim khane na karonti avicchinnakammantatta pana katakhanabca kattabbakhanabca upadaya karontiyeva nama honti.  Evameva yamhi santane anusaya appahina, yamhi va pana nesam santane uppattipaccaye sati uppatti anivarita, tattha anuppajjanakkhanepi (CS:pg.326) uppannapubbabceva kalantare uppajjanakabca upadaya yassa kamaraganusayo uppajjati, tassa patighanusayo uppajjatiyeva namati evamattho veditabbo.  Ito paresupi evarupesu vissajjanesu eseva nayo.  No ca tassati idam anagamissa kamaragabyapadanam anavasesato pahinatta vuttam.  Tinnam puggalananti puthujjanasotapannasakadagaminam.  Dvinnam puggalananti sotapannasakadagaminam.  Paratopi evarupesu thanesu eseva nayo.  

 14. Okasavarassa pathamadutiyapucchasu yasma kamaraganusayo kamadhatuya dvisu vedanasu anuseti, patighanusayo dukkhavedanaya; tasma ‘no’ti patisedho kato.  Tatiyapucchayam ubhinnampi kamadhatuya dvisu vedanasu anusayanato ‘amanta’ti pativacanam dinnam.  Rupadhatu-arupadhatuya pana mananusayassa kamaraganusayena saddhim asadharanam uppattitthanam.  Tasma no ca tattha kamaraganusayoti vuttam.  Imina nayena sabbesam uppattitthanavaram oloketva sadharanasadharanam uppattitthanam veditabbam.  

 20. Dukamulakapucchayam yasma kamaragapatighanusaya napi ekasmim thane uppajjanti, na ekam dhammam arammanam karonti, tasma natthiti patikkhepo kato.  Ayabhettha adhippayo.  Yasmim ime dve anusaya anusayeyyum, tam thanameva natthi.  Tasma “kattha mananusayo anuseti”ti ayam puccha apucchayevati.  Abbesupi evarupesu eseva nayo.  

 27. Puggalokasavare catunnanti puthujjanasotapannasakadagami-anagaminam.  

 36. Patilomanaye yassa kamaraganusayo nanusetiti ayam puccha anagamim gahetva pucchati.  

 56. Dvinnam (CS:pg.327) puggalanam sabbattha kamaraganusayo nanusetiti anagami-arahantanam.  Kamadhatuya tisu vedanasuti ca vedanaggahanena vedanasampayuttakanampi tesam vattharammananampiti sabbesampi kamavacaradhammanam gahanam veditabbam.  Ayam anusayavare vinicchayakatha.  

 Anusayavaravannana.

  2. Sanusayavaravannana 

 66-131. Sanusayavare pana yo kamaraganusayena sanusayoti yatha ekantarikajaradirogena abadhiko yava tamha roga na muccati, tava tassa rogassa anuppattikkhanepi sarogoyeva nama hoti.  Evam sasamkilesassa vattagamisattassa yava ariyamaggena anusaya samugghatam na gacchanti, tava tesam anusayanam anuppattikkhanepi sanusayoyeva nama hoti.  Evarupam sanusayatam sandhaya ‘amanta’ti vuttam.  Sesamettha anusayavarasadisameva.  

 Okasavare pana “rupadhatuya arupadhatuya ettha mananusayena sanusayo”ti vutte tasu dhatusu puggalassa sanusayata pabbayeyya, anusayassa uppattitthanam na pabbayeyya.  Anusayassa ca uppattitthanadassanattham ayam varo araddho, tasma tato mananusayena sanusayoti vuttam.  Evabhi sati tato dhatudvayato uppannena mananusayena sanusayoti anusayassa uppattitthanam dassitam hoti.  Imassa pana pabhassa atthe avutte adipabhassa attho pakato na hotiti pathamam na vutto, tasma so evam veditabbo.  Yato kamaraganusayenati yato uppannena kamaraganusayena sanusayo, kim so tato uppannena patighanusayenapi sanusayoti?  Yasma panete dve ekasma thana nuppajjanti; tasma “no”ti patisedho kato.  Araha sabbatthati araha sabbadhammesu uppajjanakena kenaci anusayena niranusayoti.  Imina atthavasena nippadesatthanesu bhummavacanameva katanti.  Imina upayena sabbattha atthavinicchayo veditabboti.  

 Sanusayavaravannana.

  3. Pajahanavaravannana 
 132-197. Pajahanavare (CS:pg.328) pajahatiti tena tena maggena pahanaparibbavasena pajahati, ayatim anuppattidhammatam apadeti.  Amantati anagamimaggattham sandhaya pativacanam.  Tadekattham pajahatiti pahanekatthatam sandhaya vuttam.  Noti arahattamaggattham sandhaya patisedho.  

 Yato kamaraganusayam pajahatiti yato uppajjanakam kamaraganusayam pajahatiti attho.  Atthamakoti arahattaphalatthato patthaya paccorohanagananaya ganiyamano sotapattimaggattho atthamako nama.  Dakkhineyyagananaya hi araha aggadakkhineyyatta pathamo, arahattamaggattho dutiyo, anagami tatiyo …pe… sotapattimaggattho atthamo.  So idha “atthamako”ti vutto.  Namasabbayeva va esa tassati.  Anagamimaggasamavgibca atthamakabca thapetva avasesati saddhim puthujjanena sekkhasekkha.  Tesu hi puthujjano pahanaparibbaya abhavena nappajahati.  Sesa tesam anusayanam pahinatta.  Dvinnam maggasamavginanti dve maggasamavgino thapetvati attho.  Imina nayena sabbattha vinicchayo veditabboti.  

 Pajahanavaravannana.

  4. Paribbavaravannana 
 198-263. Paribbavare parijanatiti tihi paribbahi parijanati.  Sesamettha hettha vuttanayameva.  Ayampi hi varo pajahanavaro viya maggatthanabbeva vasena vissajjitoti.  

 Paribbavaravannana.

  5. Pahinavaravannana 
 264-274. Pahinavare phalatthavaseneva desana araddha.  Anagamissa hi ubhopete anusaya pahina, tasma “amanta”ti vuttam.  

 275-296. Okasavare (CS:pg.329) yattha kamaraganusayo pahino tattha patighanusayo pahinoti pucchitva na vattabbo pahinoti va appahinoti vati vuttam tam kasmati?  Uppattitthanassa asadharanatta.  Abbam hi kamaraganusayassa uppattitthanam, abbam patighanusayassa.  Abhavitamaggassa ca yattha anusayo uppajjati, magge bhavite tattheva so pahino nama hoti.  Tattha yasma neva kamaraganusayatthane patighanusayo uppajjati, na patighanusayatthane kamaraganusayo, tasma tattha so pahinoti va appahinoti va na vattabbo.  So hi yasmim attano uppattitthane kamaraganusayo pahino, tasmim appahinatta tattha pahinoti na vattabbo.  Yam kamaraganusayassa uppattitthanam, tasmim atthitatta tattha appahinoti na vattabbo.
 Yattha kamaraganusayo pahino, tattha mananusayo pahinoti ettha pana sadharanatthanam sandhaya amantati vuttam.  Kamaraganusayo hi kamadhatuya dvisu vedanasu anuseti.  Mananusayo tasu ceva ruparupadhatusu ca.  So thapetva asadharanatthanam sadharanatthane tena saddhim pahino nama hoti.  Tasma ‘amanta’ti vuttam.  Imina nayena sabbasmimpi okasavare pahinata ca navattabbata ca veditabba.  ‘Natthi’ti agatatthanesu pana hettha vuttasadisova vinicchayo.  Puggalokasavaro, okasavaragatikoyeva.
 297-307. Patilomanaye yassa kamaraganusayo appahinoti puthujjanasotapannasakadagamivasena pucchati.  Kibcapi hi ime dve anusaya puthujjanato patthaya yava anagamimaggattha channam puggalanam appahina.  Idha pana parato “tinnam puggalanam dvinnam puggalanan”ti-adivacanato maggattha anadhippeta, tasma puthujjanasotapannasakadagaminova sandhaya ‘amanta’ti vuttam.  Dvinnam puggalananti sotapannasakadagaminam.  Imina nayena puggalavare vinicchayo veditabbo.
 308-329. Okasavarapuggalokasavara pana hettha vuttanayeneva veditabbati.  

 Pahinavaravannana.
  6. Uppajjanavaravannana
 330. Uppajjanavaro (CS:pg.330) anusayavarasadisoyeva.
  7. Dhatupucchavaravannana
 332-340. Dhatuvarassa pucchavare tava kati anusaya anusentiti kati anusaya santanam anugata hutva sayanti.  Kati anusaya nanusentiti kati anusaya santanam na anugata hutva sayanti.  Kati anusaya bhavgati kati anusaya anusenti nanusentiti evam vibhajitabbati attho.  Sesamettha yam vattabbam siya, tam hettha palivavatthane vuttameva.  

  7. Dhatuvissajjanavaravannana 

 341-349. Niddesavare panassa kassaci satta anusaya anusentiti puthujjanavasena vuttam.  Kassaci pabcati sotapannasakadagamivasena vuttam.  Tesabhi ditthanusayo ca vicikicchanusayo ca pahinati pabceva anusenti.  Tattha yatha anusayavare “anusenti”ti padassa uppajjantiti attho gahito, evamidha na gahetabbo.  Kasma?  Tasmim khane anuppajjanato.  Kamadhatum upapajjantassa hi vipakacittabceva kammasamutthanarupabca uppajjati, akusalacittam natthi.  Anusaya ca akusalacittakkhane uppajjanti, na vipakacittakkhaneti tasmim khane anuppajjanato tatha attho na gahetabbo.  Katham pana gahetabboti?  Yatha labbhati tatha gahetabbo.  Kathabca labbhati?  Appahinatthena.  Yatha hi ragadosamohanam appahinatta.  Kusalabyakatacittasamavgi puggalo “sarago sadoso samoho”ti vuccati, evam maggabhavanaya appahinatta patisandhikkhanepi tassa tassa puggalassa te te anusaya anusentiti vuccanti.  Na kevalabca vuccanti, appahinatta pana te anusentiyeva namati veditabba.  

 Anusaya bhavga natthiti yassa hi yo anuseti, so anusetiyeva; yo nanuseti, so nanusetiyeva.  Ayam anuseti ca nanuseti ca, ayam siya anuseti siya nanusetiti, evam vibhajitabbo anusayo nama natthi.  Rupadhatum upapajjantassa kassaci tayoti (CS:pg.331) anagamivasena vuttam.  Tassa hi kamaragapatighaditthivicikicchanusaya cattaropi anavasesato pahina.  Itare tayova appahina.  Tena vuttam– “kassaci tayo anusaya anusenti”ti.  

 Na kamadhatunti kamadhatuya patisiddhatta sesa dve dhatuyo upapajjantassati attho.  Satte vati yasma ariyasavakassa rupadhatuya cutassa kamadhatuyam upapatti nama natthi, puthujjanasseva hoti, tasma sattevati niyametva vuttam.  “Arupadhatuya cutassa kamadhatum upapajjantassa satteva”ti etthapi eseva nayo.  Rupadhatuya upapatti natthiti kasma natthi?  Upapattinipphadakassa rupavacarajjhanassa abhava.  So hi sabbaso rupasabbanam samatikkama tam dhatum upapannoti nassa tattha rupavacarajjhanam atthi.  Tadabhava rupadhatuyam upapatti natthiti veditabba.  Arupadhatuya cutassa na kamadhatunti ettha arupadhatuyeva adhippeta.  Imina nayena sabbavissajjanesu attho veditabboti.  

 Dhatuvaravannana.

 Anusayayamakavannana nitthita.

  8. Cittayamakam 

 Uddesavaravannana 

 1-62. Idani tesabbeva mulayamake desitanam kusaladidhammanam labbhamanavasena ekadesameva savganhitva anusayayamakanantaram desitassa cittayamakassa atthavannana hoti.  Tattha palivavatthanam tava veditabbam.  Imasmibhi cittayamake matikathapanam, thapitamatikaya vissajjananti dve vara honti.  Tattha matikathapane puggalavaro, dhammavaro, puggaladhammavaroti aditova tayo suddhikamahavara honti.  

 Tattha “yassa cittam uppajjati, na nirujjhati”ti evam puggalavasena cittassa uppajjananirujjhanadibhedam dipento gato puggalavaro nama.  “Yam cittam uppajjati, na nirujjhati”ti evam dhammavaseneva cittassa uppajjananirujjhanadibhedam dipento gato dhammavaro nama.  “Yassa yam cittam uppajjati, na nirujjhati”ti evam ubhayavasena (CS:pg.332) cittassa uppajjananirujjhanadibhedam dipento gato puggaladhammavaro nama.  Tato “yassa saragam cittan”ti solasannam padanam vasena apare saragadipadavisesita solasa puggalavara, solasa dhammavara, solasa puggaladhammavarati atthacattalisam missakavara honti.  Te saragadipadamattam dassetva savkhitta.  Tato “yassa kusalam cittan”ti-adina nayena chasatthidvisatasavkhanam abhidhammamatikapadanam vasena apare kusaladipadavisesita chasatthidvisatapuggalavara, chasatthidvisatadhammavara chasatthidvisatapuggaladhammavarati atthanavutisattasata missakavara honti.  Tepi kusaladipadamattam dassetva savkhittayeva.  Yanipettha sanidassanadini padani cittena saddhim na yujjanti, tani moghapucchavasena thapitani.  

 Tesu pana tisu varesu sabbapathame suddhikapuggalamahavare uppadanirodhakalasambhedavaro, uppaduppannavaro, nirodhuppannavaro, uppadavaro, nirodhavaro, uppadanirodhavaro uppajjamananirodhavaro, uppajjamanuppannavaro, nirujjhamanuppannavaro, uppannuppadavaro, atitanagatavaro, uppannuppajjamanavaro, niruddhanirujjhamanavaro, atikkantakalavaroti cuddasa antaravara.  Tesu uppadavaro, nirodhavaro, uppadanirodhavaroti imesu tisu varesu anulomapatilomavasena cha cha katva attharasa yamakani.  Uppannuppadavare atitanagatakalavasena anulomato dve, patilomato dveti cattari yamakani.  Sesesu adito nidditthesu tisu, anantare nidditthesu tisu; avasane nidditthesu catusuti dasasu varesu anulomato ekam, patilomato ekanti dve dve katva visati yamakani.  Evam sabbesupi cuddasasu antaravaresu dvacattalisa yamakani, caturasiti puccha atthasatthi-atthasatam hoti.  Yatha ca ekasmim suddhikapuggalamahavare, tatha suddhikadhammavarepi suddhikapuggaladhammavarepiti tisu mahavaresu chabbisatiyamakasatam, tato diguna puccha, tato diguna attha ca veditabba.  Idam pana varattayam saragadivasena solasagunam, kusaladivasena chasatthidvisatagunam katva imasmim cittayamake anekani yamakasahassani, tato diguna puccha, tato diguna attha ca hontiti Patho pana samkhittoti.  Evam tava imasmim cittayamake palivavatthanam veditabbam.  

 Matikathapanavannana.

Niddeso 

  1. Puggalavaravannana 

 63. Idani (CS:pg.333) thapitanukkamena matikam vissajjetum yassa cittam uppajjati na nirujjhatiti-adi araddham.  Tattha uppajjatiti uppadakkhanasamavgitaya uppajjati na nirujjhatiti nirodhakkhanam appattataya na nirujjhati.  Tassa cittanti tassa puggalassa tato patthaya cittam nirujjhissati nuppajjissatiti pucchati.  Tesam cittanti yesam paricchinnavattadukkhanam khinasavanam sabbapacchimassa cuticittassa uppadakkhano vattati, etesam tadeva cuticittam uppadappattataya uppajjati nama, bhavgam appattataya na nirujjhati.  Idani pana bhavgam patva tam tesam cittam nirujjhissati, tato appatisandhikatta abbam nuppajjissati.  Itaresanti pacchimacittasamavgim khinasavam thapetva avasesanam sekkhasekkhaputhujjananam nirujjhissati ceva uppajjissati cati yam tam uppadakkhanappattam tam nirujjhissateva.  Abbam pana tasmim va abbasmim va attabhave uppajjissati ceva nirujjhissati ca.  Dutiyapucchavissajjanepi tatharupasseva khinasavassa cittam sandhaya ‘amanta’ti vuttam.  Nuppajjati nirujjhatiti bhavgakkhane arahato pacchimacittampi sesanam bhijjamanacittampi.  Tato patthaya pana arahato cittam na nirujjhissatiti sakka vattum uppajjissatiti pana na sakka.  Sesanam uppajjissatiti sakka vattum, na nirujjhissatiti na sakka.  Tasma ‘no’ti patisedho kato.  Dutiyapabhe yassa cittam na nirujjhissati, uppajjissatiti so puggaloyeva natthi, tasma natthiti patikkhepo kato.  

 65-82. Uppannanti uppadasamavginopetam namam.  Uppadam patva aniruddhassapi.  Tattha uppadasamavgitam sandhaya ‘amanta’ti, uppadam patva aniruddhabhavam sandhaya “tesam cittam uppannan”ti vuttam.  Anuppannanti uppadam appattam.  Tesam cittam uppajjitthati etthapi sabbesam tava cittam khanapaccuppannameva hutva uppadakkhanam atitatta uppajjittha nama, nirodhasamapannanam nirodhato pubbe uppannapubbatta, asabbasattanam sabbibhave uppannapubbatta.  Uppajjittha ceva uppajjati cati uppadam pattatta uppajjittha, anatitatta uppajjati namati attho.  

 Uppadakkhane anagatabcati uppadakkhane ca cittam anagatabca cittanti attho.  

 83. Atikkantakalavare uppajjamanam khananti uppadakkhanam.  Tattha kibcapi uppadakkhano uppajjamano nama na hoti, uppajjamanassa pana khanatta evam (CS:pg.334) vutto.  Khanam vitikkantam atikkantakalanti na ciram vitikkantam tameva pana uppadakkhanam vitikkantam hutva atikkantakalanti savkham gacchati.  Nirujjhamanam khananti nirodhakkhanam.  Tattha kibcapi nirodhakkhano nirujjhamano nama na hoti, nirujjhamanassa pana khanatta evam vutto.  Khanam vitikkantam atikkantakalanti kim tassa cittam evam nirodhakkhanampi vitikkantam hutva atikkantakalam nama hotiti pucchati.  Tattha yasma bhavgakkhane cittam uppadakkhanam khanam vitikkantam hutva atikkantakalam hoti, nirodhakkhanam khanam vitikkantam hutva atikkantakalam nama na hoti.  Atitam pana cittam ubhopi khane khanam vitikkantam hutva atikkantakalam nama, tasma “bhavgakkhane cittam uppadakkhanam vitikkantam, bhavgakkhanam avitikkantam, atitam cittam uppadakkhanabca vitikkantam bhavgakkhanabca vitikkantanti vissajjanamaha.  Dutiyapabhassa vissajjane yasma atitam cittam ubhopi khane vitikkantam hutva atikkantakalam nama hoti, tasma atitam cittanti vuttam.  Patilomapabhassa vissajjane yasma uppadakkhane ca cittam anagatabca cittam ubhopi khane khanam vitikkantam hutva atikkantakalam nama na hoti, tesam khananam avitikkantatta.  Tasma “uppadakkhane cittam anagatam cittan”ti vuttam.  Dutiyavissajjanam pakatameva.  

 84-113. Dhammavarepi iminavupayena sabbavissajjanesu attho veditabbo.  Puggaladhammavaro dhammavaragatikoyeva.  

 114-116. Sabbepi missakavara yassa saragam cittanti-adina nayena mukhamattam dassetva savkhitta.  Vittharo pana nesam hettha vuttanayeneva veditabbo.  Tesu pana “yassa saragam cittam uppajjati, na nirujjhati; tassa cittam nirujjhissati, nuppajjissati”ti evam vittharetabbataya pucchava sadisa hoti.  Yasma pana saragam cittam pacchimacittam na hoti, tasma “yassa saragam cittam uppajjati, na nirujjhati; tassa cittam nirujjhissati, nuppajjissatiti no”ti evam vissajjitabbatta vissajjanam asadisam hoti.  Tam tam tassa tassa pucchaya anurupavasena veditabbanti.  

 Cittayamakavannana nitthita.

  9. Dhammayamakam 

  1. Pannatti-uddesavaravannana 

 1-16. Idani (CS:pg.335) tesabbeva mulayamake desitanam kusaladidhammanam matikam thapetva cittayamakanantaram desitassa dhammayamakassa vannana hoti.  Tattha khandhayamake vuttanayeneva palivavatthanam veditabbam.  Yatha hi tattha pannattivaradayo tayo mahavara, avasesa antaravara ca honti, tatha idhapi.  “Yo kusalam dhammam bhaveti, so akusalam dhammam pajahati”ti agatatta panettha paribbavaro, bhavanavaro namati veditabbo.  Tattha yasma abyakato dhammo neva bhavetabbo, na pahatabbo, tasma tam padameva na uddhatam.  Pannattivare panettha tinnam kusaladidhammanam vasena padasodhanavaro, padasodhanamulacakkavaro, suddhadhammavaro, suddhadhammamulacakkavaroti imesu catusu varesu yamakaganana veditabba.  

  1. Pannattiniddesavaravannana 

 17-32. Pannattivaraniddese pana kusala kusaladhammati kusalanam ekantena kusaladhammatta “amanta”ti vuttam.  Sesavissajjanesupi eseva nayo.  Avasesa dhamma na akusala dhammati avasesa dhamma akusala na honti, dhamma pana hontiti attho.  Imina nayena sabbavissajjanani veditabbani.  

 Pannattivaravannana.

  2. Pavattivaravannana 

 33-34. Pavattivare panettha paccuppannakale puggalavarassa anulomanaye “yassa kusala dhamma uppajjanti, tassa akusala dhamma uppajjanti; yassa va pana akusala dhamma uppajjanti, tassa kusala dhamma uppajjanti”ti kusaladhammamulakani dve yamakani, akusaladhammamulakam ekanti tini yamakani honti.  Tassa patilomanayepi okasavaradisupi eseva nayo.  Evamettha sabbavaresu tinnam tinnam yamakanam vasena yamakaganana veditabba.  Atthavinicchaye panettha idam lakkhanam– imassa hi dhammayamakassa (CS:pg.336) pavattimahavare “uppajjanti nirujjhanti”ti imesu uppadanirodhesu kusalakusaladhamma tava ekantena pavattiyamyeva labbhanti, na cutipatisandhisu.  Abyakatadhamma pana pavatte ca cutipatisandhisu cati tisupi kalesu labbhanti.  Evamettha yam yattha yattha labbhati, tassa vasena tattha tattha vinicchayo veditabbo.  

 Tatridam nayamukham– kusalakusalanam tava ekakkhane anuppajjanato “no”ti patisedho kato.  Abyakata cati cittasamutthanarupavasena vuttam.  

 35-36. Yattha kusala dhamma nuppajjantiti asabbabhavam sandhaya vuttam.  Tenevettha “amanta”ti vissajjanam katam.  Uppajjantiti idampi asabbabhavamyeva sandhaya vuttam.  Abyakatanam pana anuppattitthanassa abhava “natthi”ti patikkhepo kato.  

 49. Dutiye akusaleti bhavam assadetva uppannesu nikantijavanesu dutiye javanacitte.  Dutiye citte vattamaneti patisandhito dutiye bhavavgacitte vattamane saha va patisandhiya bhavavgam vipakavasena ekameva katva bhavanikantiya avajjanacitte.  Tabhi kiriyacittatta abyakatajatiyam vipakato dutiyam nama hoti.  

 57. Yassa cittassa anantara aggamagganti gotrabhucittam sandhaya vuttam.  Kusala dhamma uppajjissantiti te aggamaggadhammeyeva sandhaya vuttam.  

 79. Yassa cittassa anantara aggamaggam patilabhissanti, tassa cittassa uppadakkhaneti idam cittajativasena vuttam.  Tajjatikassa hi ekavajjanena uppannassa tato orimacittassa uppadakkhanepi etam lakkhanam labbhateva.  

 99. Nirodhavarepi kusalakusalanam ekato anirujjhanato “no”ti vuttam.  Imina nayamukhena sabbattha vinicchayo veditabboti.  

 Dhammayamakavannana nitthita.

  10. Indriyayamakam 

 Idani (CS:pg.337) tesabbeva mulayamake desitanam kusaladidhammanam labbhamanavasena ekadesam samganhitva dhammayamakanantaram desitassa indriyayamakassa vannana hoti.  Tattha khandhayamakadisu vuttanayeneva palivavatthanam veditabbam.  Idhapi hi pannattivaradayo tayo mahavara avasesa antaravara ca saddhim kalappabhedadihi khandhayamakadisu agatasadisava.  Indriyanam pana bahutaya dhatuyamakatopi bahutarani yamakani honti.  Yatha pana hettha puggalavaradisu cakkhayatanacakkhudhatumulake naye cakkhayatanacakkhudhatuhi saddhim jivhayatanakayayatanani na yojitani.  Jivhayatanakayayatanamulakani ca yamakaneva na gahitani, tatha idhapi cakkhundriyamulake naye jivhindriyakayindriyani na yojitani, jivhindriyakayindriyamulakani ca yamakaneva na gahitani.  Tesam aggahane karanam tattha vuttanayeneva veditabbam.  Manindriyam pana yatha cakkhundriyadimulakehi tatheva itthindriyadimulakehipi saddhim yasma yojanam gacchati, tasma nikkhittapatipatiya ayojetva sabbehipi cakkhundriyamulakadihi saddhim pariyosane yojitanti veditabbam.  Cakkhundriyena saddhim itthindriyapurisindriyajivitindriyani yojitani sukhindriyadukkhindriyadomanassindriyani patisandhiyam natthiti na gahitani.  Somanassindriya-upekkhindriyani patisandhiyam uppattisabbhavato gahitani.  Tatha saddhindriyadini pabca.  Lokuttarani tini patisandhiyam abhaveneva na gahitani.  Iti yani gahitani, tesam vasenettha cakkhundriyamulake naye yamakaganana veditabba.  Yatha cettha, evam sabbattha.  Yani pana na gahitani, tesam vasena yamakani na ganetabbani.  Ganentena va moghapucchavasena ganetabbaniti evam tava sabbavaresu palivavatthanameva veditabbam.  

 Pavattivaravannana 

 1-86. Atthavinicchaye panettha idam nayamukham– sacakkhukanam na itthinanti brahmaparisajjadinabceva rupinam purisanapumsakanabca vasena vuttam.  Tesabhi itthindriyam nuppajjati.  Sacakkhukanam na purisananti rupibrahmanabceva itthinapumsakanabca vasena vuttam.  Tesabhi purisindriyam nuppajjati.  Acakkhukanam upapajjantanam tesam jivitindriyam uppajjatiti ekavokaracatuvokarakamadhatusatte sandhaya vuttam.  Sacakkhukanam vina somanassenati upekkhasahagatanam (CS:pg.338) catunnam mahavipakapatisandhinam vasena vuttam.  Sacakkhukanam vina upekkhayati somanassasahagatapatisandhikanam vasena vuttam.  Upekkhaya acakkhukananti ahetukapatisandhivasena vuttam.  Ahetukananti ahetukapatisandhicittena saddhim saddhindriyadinam abhavato vuttam.  Tattha hi ekanteneva saddhasatipabbayo natthi.  Samadhiviriyani pana indriyappattani na honti.  Sahetukanam acakkhukananti gabbhaseyyakavasena ceva arupivasena ca vuttam.  Abbo hi sahetuko acakkhuko nama natthi.  Sacakkhukanam ahetukananti apaye opapatikavasena vuttam.  Sacakkhukanam banavippayuttananti kamadhatuyam duhetukapatisandhikanam vasena vuttam.  Sacakkhukanam banasampayuttananti rupibrahmano ceva kamavacaradevamanusse ca sandhaya vuttam.  Banasampayuttanam acakkhukananti arupino ca tihetukagabbhaseyyake ca sandhaya vuttam.  

 190. Jivitindriyamulake vina somanassena upapajjantananti dvepi jivitindriyani sandhaya vuttam.  Pavatte somanassavippayuttacittassa uppadakkhaneti arupajivitindriyam sandhaya vuttam.  Imina nayena sabbatthapi patisandhipavattivasena jivitindriyayojana veditabba.  Somanassindriyadimulakesupi patisandhipavattivasenevattho gahetabbo.  Patilomanaye pana nirodhavare ca etesabceva abbesabca dhammanam yathalabhavasena cutipatisandhipavattesu tisupi anuppadanirodha veditabba.  

 281. Anagatavare eteneva bhavenati etena purisabhaveneva, antara itthibhavam anapajjitva purisapatisandhiggahanenevati attho.  Katici bhave dassetva parinibbayissantiti katici patisandhiyo gahetva itthibhavam appatvava parinibbayissantiti attho.  Dutiyapucchayapi eseva nayo.  

 361. Paccuppannena atitavare suddhavasanam upapatticittassa bhavgakkhane manindriyabca nuppajjitthati cittayamake viya uppadakkhanatikkamavasena attham aggahetva tasmim bhave anuppannapubbavasena gahetabboti.  Imina nayamukhena sabbasmimpi pavattivare atthavinicchayo veditabbo.  

 Pavattivaravannana.

 Paribbavaravannana 
 435-482. Paribbavare (CS:pg.339) pana cakkhumulakadisu ekameva cakkhusotayamakam dassitam.  Yasma pana sesanipi lokiya-abyakatani ceva lokiya-abyakatamissakani ca paribbeyyaneva, tasma tani anupaditthanipi iminava dassitani honti.  Yasma pana akusalam ekantato pahatabbameva, ekantam kusalam bhavetabbameva, lokuttarabyakatam sacchikatabbam, tasma “domanassindriyam pajahati”ti “anabbatabbassamitindriyam bhaveti”ti “abbatavindriyam sacchikaroti”ti vuttam.  Abbindriyam pana bhavetabbampi atthi sacchikatabbampi, tam bhavanavaseneva gahitam.  Tattha dve puggalati sakadagamimaggasamavgi ca, arahattamaggasamavgi ca.  Tesu eko samucchinditum asamatthatta domanassindriyam na pajahati nama.  Eko pahinadosatta cakkhundriyam na parijanatiti anuppadam apadetum asamatthataya na parijanati.  Imina nayena sabbavissajjanesu attho veditabboti.  

 Paribbavaravannana.

 Indriyayamakavannana nitthita.

 Nigamanakatha 

 Ettavata ca– 

 Yassovade thatva, nitthitakiccassa kiccasampanno; 

 Yuvatijanopi atito, suvihitaniyamo yamassanam.  

 Devaparisaya majjhe, devapure sabbadevadevena; 

 Yamakam nama pakasitam, yamamalalomena yam tena.  

 Palivavatthanavidhim, pucchavissajjane ca atthanayam; 

 Dassetum araddha, yamaka-atthakatha maya tassa.  

             Sa (CS:pg.340) subahu-antaraye, lokamhi yatha anantarayena; 

 Ayamajja pabcamattehi, tantiya bhanavarehi.  

 Nittham patta evam, nitthanam papunantu sabbepi; 

 Hitasukhanibbattikara, manoratha sabbasattananti.  

 ~Yamakappakarana-atthakatha nitthita.~ 
Abhidhammapitake
Yamakappakarana-atthakatha
《雙論注釋》
(CS:pg.287~340)
from CSCD

